
Мэкъуауэгъуэм и 12-р Урысейм и махуэщ

КъБР-м и Iэтащхьэ КIуэкIуэ Казбек УФ-м Зыхъу мэ-
жыныгъэмкIэ и министерствэм хэт «Армэм и спорт 
клуб» къэрал автоном IуэхущIапIэм и унафэщI Громов 
Артёмрэ Бгым дэкIуеинымкIэ федерацэм и уна-             
фэщI Бычков Дмитрийрэ лэжьыгъэ IуэхукIэ яхуэзащ. 

СПОРТЫМ и зыужьыныгъэм, республикэм бгым узэ-
рыдэкIуей инфраструктурэм зыщебгъэужь, дзэ-спорт 
 проектхэр утыку къипхьэ зэрыхъунум тепсэлъыхьащ зэIу-
щIахэр. Абыхэм язщ «ДэкIуеигъуэ» зыфIаща, къур шыр 
къызэранэкIынымкIэ гъэмахуэм Iуащхьэмахуэ лъапэ 
щекIуэ кIыну зэхьэзэхуэр. Иджыпсту абы зыхуагъэхьэзыр. 

Мы махуэхэм къапэщыт Iуэхугъуэ нэ-
хъыщ хьэхэм теухуа зэIущIэ иригъэ-
кIуэкIащ КъБР-м и Iэтащхьэ КIуэкIуэ Каз-
бек.

ПСОМ япэу тепсэлъыхьащ Къэбэр-
дей-Балъкъэрым и лIыкIуэхэм зэгурыIуэ-
ныгъэ зыбжанэ IуэхущIапIэ зэмылIэу-
жьыгъуэхэм щращIылIа, Петербург дуней-
псо экономикэ зэхыхьэм зэрыхэтам къри-
кIуахэм. Энергетикэм, промышленностым, 
туризмэм инвестицэу къыхалъхьэнур сом 
мелард 20-м ноблагъэ. Иджыпсту респуб-
ликэм, 2030 гъэ пщIондэ КИФЩI-м зе-
гъэужьынымкIэ программэм хыхьэ Iуэ-
хугъуэ нэхъыщхьэхэм къищынэмыщIауэ, 
инвестицэ проекту 40-м щIигъу щагъэза-
щIэ.  Жыджэру зызыужьхэм ящыщщ 
 ту рист инфраструктурэм, хьэщIэщхэм, мэ-
къумэш хозяйствэм, промышленностым, 
псэупIэ унэхэр ухуэным, энергетикэм епха 
проектхэр. А унэтIыныгъэхэмкIэ ирагъэ-
кIуэкI лэжьыгъэхэр пэрытхэм ящыщщ.

Апхуэдэу ягъэбелджылащ мы тхьэма-
хуэм социальнэ унэтIыныгъэмкIэ къапэ-
щылъ къалэнхэр. Узыншагъэр хъумэным-
кIэ IэнатIэм гулъытэ нэхъ зыщыхуащIхэм 
ящыщщ цIыхухэм япэ медицинэ дэIэпы-

къуныгъэхэр щрат IуэхущIапIэхэр къэгъэ-
щIэрэщIэжыныр. 2021 - 2025 гъэхэм къриу-
быдэу щIэуэ яухуэну икIи зэрагъэпэщы- 
жыну IуэхущIапIэхэр 15 мэхъу, 39-р сыт и 
лъэныкъуэкIи зыхуей хуагъэзэжынущ. 
Иджыпсту амбулаторэу 8 яухуэ, щыщIэ-
ныгъэншэу зэрагъэпэщыжащ поликлиникэ 
къудамэу 20, 18-м апхуэдэ лэжьыгъэхэр 
щаублащ. Къащэхун хуейуэ щыта Iэ-
мэпсымэ 279-м ящыщу 217-р, медицинэ 
транспорт 94-м щыщу 60-р къаIэрыхьащ. 
Мы зэманым ягъэбелджылы 2030 гъэ 
пщIондэ цIыхухэм япэ медицинэ дэIэпы-
къуныгъэхэр щрат IуэхущIапIэхэр зэгъэ-
пэщыжынымкIэ программэм хагъэхьэну 
IэнатIэхэр.

Апхуэдэу и гугъ ящIащ Зыуэ щыт къэрал 
экзаменхэр зэрекIуэкIми. Абы хэтщ мы 
гъэм курыт школхэр къэзыуха ныбжьы-       
щIэ мини 4-м щIигъу. ЕГЭ-мкIэ япэ балии 
100-хэр къэзыхьахэр наIуэ хъуащ. Апхуэдэ 
зэфIэкI лъагэхэр химиемкIэ цIыхуи 6-м, ли-
тературэмкIэ 5-м къагъэлъэгъуащ. Мы 
тхьэмахуэм наIуэ хъунущ урысыбзэр зэра-
тар, абы къыкIэлъыкIуэнущ адрей пред-
метхэри. КIуэкIуэ Казбек ныбжьыщIэхэм 
ехъулIэныгъэхэр яIэну зэригуапэр жи-             
Iащ.

Урысей Федерацэм Къэрал статистикэмкIэ и федеральнэ 
къулыкъум и управленэу Кавказ Ищхъэрэм щыIэм 
иджыблагъэ къитащ 2024 гъэм и щIышылэ - мэлыжьыхьым 
къриубыдэу Къэбэрдей-Балъкъэрым щыщыIа социальнэ-
экономикэ щытыкIэр зыхуэдэр. 

АБЫ къызэрыхэщымкIэ, дызэрыт илъэсым и япэ мазип-
лIым республикэм и промышленнэ индексым проценти           
122,5-м нэсу хигъэхъуащ. Псалъэм къыдэкIуэу, щIыуэпс 
 хъугъуэфIыгъуэхэр къыщIэхынымкIэ - проценти 112,7-кIэ, ма-
шинэ щIынымкIэ, ерыскъыхэкIхэм елэжьынымкIэ, химие 
промышленностымкIэ, ухуэныгъэ материалхэр къыщIэгъэ-
кIынымкIэ, дэрбзэр промышленостымкIэ, н.къ. - проценти 
130,1-кIэ. Апхуэдэуи хэхъуэ яIэу къагъэлъэгъуащ электро-
къарукIэ, газкIэ, псыбахъэкIэ къызэзыгъэпэщ, хьэуар зыгъэ-
къабзэ IэнатIэхэм - процент 94,9-кIэ. 

ПсыкIэ къызэзыгъэпэщхэм, псы къагъэсэбэпар Iузышхэм, 
кIэрыхубжьэрыхухэр зэщIэзыкъуэхэм, уэрамхэр, пщIантIэхэр 
зыгъэкъабзэхэм, зэщIэзыкъуэхэм - проценти 107,4-кIэ. 

Абыхэм къадэкIуэу, нэкулъ лIэужьыгъуэхэм, пхъэщ хьэ-
мыщхьэ, хадэхэкI фIэIугъэм, дагъэхэкIхэм, кхъуейлъалъэм, 
шхухэкIым, шатэм, IэфIыкIэхэкIхэм, сырэм, нарзаныпсым, 
псы IэфIым, Iусыпхъэ зэхэлъым, щэкIым, щыгъыным, кар-
тоным, пластмассэм къыхэщIыкIа ашычхэм, кислородым, 
пластмассэм къыхэщIыкIа бжэм, унэлъащIэм, асфальтобе-
тоным, ухуэныгъэм ирахьэлIэ гъущIхэкIхэм, информатикэм 
пыщIа машинэхэм, термостатхэмрэ стабилизаторхэмрэ, 
 рентген-аппаратхэм, автомобилым и пкъыгъуэхэм, медици-
нэ Iэмэпсымэхэм я куэдагъым хэхъуащ. 

КIэрыхуащ лым, крупам, сэхуран дагъэм, тхъуцIынэм, 
 кхъуейм, хьэжыгъэм, языныкъуэ лэжьыгъэ IэнатIэхэм къы-
щагъэсэбэп щыгъынхэм, Iэмэпсымэхэм, вакъэм, пластмас-
сэм къыхэщIыкIа щхьэгъубжэм, чырбыш гъэжьам, бетоным, 
полупроводник приборхэм, телефон, ток кIапсэхэм.

Апхуэдэуи кIэрыхуащ электрокъарурэ хуабэу къалэжьым я 
куэдагъым. 

Дызэрыт илъэсым и япэ мазиплIым къриубыдэу дра -               
щIеящ къат куэду зэтет унэу 23-рэ. Фэтэру, уней лъапсэу яу-
хуащ 1712-рэ, абы щыщу 1043-р уней лъапсэу. Псори зэхэту 
ахэр мэхъу метр зэбгъузэнатIэ мини 186,2-рэ. Ар процент 
38,8-кIэ нэхъыбэщ нэгъабэ и иджы хуэдэ зэманым щыIа 
 бжыгъэхэм нэхърэ. Къуажэ щIыпIэхэм щаухуар псори зэхэту 
метр зэбгъузэнатIи 105-рэ хъуащ, нэгъабэ щыIа бжыгъэхэм 
нэхърэ ар хуэдэ 1,5-кIэ нэхъыбэщ. 

Къапщытэж лъэхъэнэм къриубыдэу мэкъумэш продукцэу 
къыщIагъэкIащ псори зэхэту сом меларди 9,7-рэ я уасэ е про-
центи 103-кIэ нэгъабэрей бжыгъэхэм хуэкIуэу. Мэкъумэш 
IуэхущIапIэхэм гъавэр тращIащ гектар мин 23,9-м. Нэгъа-
бэрей бжыгъэхэм нэхърэ ар процент 1,8-кIэ нэхъ мащIэщ.  
Абы щыщу гектар мини 6,7-р гуэдзымрэ джэршымрэ ира-
гъэубыдащ, гектар мини 9,3-р - нартыхум, гектар мини 3,4-р - 
сэхураным, гектар мин 1,6-р - хадэхэкIым, гектар 42-р - кIэр-
тIофым. 

Дызэрыт илъэсым накъыгъэм и 1-м ирихьэлIэу респуб-
ликэм и мэкъумэш, фермер, уней IуэхущIапIэхэм псоми 
зэхэту Iэщрэ джэдкъазу яIэм и куэдагъым, нэгъабэ и иджы 
хуэдэ зэманым щыIа бжыгъэхэм егъэпщауэ, хэхъуащ: 
Iэщышхуэм - мин 271,7-рэ хъуащ (2023 гъэм накъыгъэм и 1-м 
хуэзэу щыIар мин 268,5-рэщ), абы щыщу жэмым - мини               
141-рэ (136,6-рэ), кхъуэм - мини 3,9-рэ (мини 3,6-рэ), мэл-
бжэным - мин 424,9-рэ (404,9-рэ), джэдкъазым - мелуани 4,2-
рэ. 

Псори зэхэту Iэщышхуэу щыIэм я процент 71,7-р (жэмым и 
процент 67,1-р), кхъуэм и процент 97,8-р, мэл-бжэным и про-
цент 47,2-р, джэдкъазым и процент 41,6-р унагъуэхэм къа-
лъос. 

Мэкъумэш, фермер, уней IуэхущIапIэхэм псоми зэхэту бы-
лымылрэ джэдкъазылу (псэууэ шэчауэ) къалэжьащ тонн мин 
32,6-рэ. Ар нэгъабэ щыIа бжыгъэхэм нэхърэ проценти 2,7-кIэ 
нэхъыбэщ. Шэуэ къашащ тонн мини 144,6-рэ (проценти         
3,6-кIэ нэхъыбэщ 2023 гъэм и щIышылэм - мэлыжьыхьым 
щыIам елъытауэ), джэдыкIэу кърахащ мелуан 60,5-рэ (про-
центи 3,8-кIэ хагъэхъуащ). Къэдгъэлъэгъуэнщи, къапщытэж 
пIалъэм къриубыдэу, зы жэмым къыщIашащ шэуэ килогра-
мм 2503-рэ, нэгъабэ ар зэрыхъуар килограмм 2467-рэщ. 
ДжэдыкIэу 59-рэ зы джэдым хуэзэу кърахащ.

Розницэ сатум сом мелард 83,2-рэ къыпэкIуащ е 2023 гъэм 
и щIышылэм - мэлыжьыхьым проценти 108,5-кIэ хуэкIуэу. А 
лъэхъэнэм къриубыдэу ерыскъыуэ, псыхэкIыу, тутынхэкIыу 
цIыхум иращащ сом мелард 41-рэ я уасэ  е проценти 106,8-кIэ 
нэгъабэрей бжыгъэхэм хуэкIуэу. Хьэпшып зэхуэмыдэу,   
унэлъащIэ, н.къ. ящащ сом мелард 42,2-рэ я уасэ е проценти 
110,1-рэ. 

ХЬЭЩЫКЪУЕЙ  Олег. 

Мэкъуауэгъуэм и 12-р 
лъэпкъ куэд зыщыпсэу 
Уры сейм и гуфIэгъуэш-
хуэщ, ар иджырей ди къэ-
ралым и щIэдзапIэщ. 
ЩIэуэ щыт псоми хуэдэу, 
абы пIалъэ кIэщIым гъуэ-
гуанэ гугъусыгъу къи-
кIуащ езым хуэфэщэн 
пщIэр ди гъащIэм щиубы-
дыху.

ПСОМИ щыщIидзар 1990 
гъэрщ. Илъэс 34-рэ ипэкIэ 
мэкъуауэгъуэм и 12-м 
 РСФСР-м и ЦIыхубэ депу-
татхэм я япэ съездым Уры-
сейм и щхьэхуитыныгъэм 
теухуауэ къищта Деклара-
цэм зи щIыналъэр гектар 
мелуан 17-м щIигъу къэра-
лым щигъэуват Урысейм и 
Конституцэмрэ абы и за-
конхэмрэ я тепщэныгъэр. 
Фигу къэдгъэкIыжынщи,         
а зэ  маным ирихьэлIэу 
 СССР-м и республикэ куэ-
дым езыхэм я щхьэхуиты-
ныгъэ ягъэувагъэххэт. Уры-
сей къэралыгъуэм цIэщIи 
игъуэтащ - Урысей Федера-
цэ (кIэщIу УФ). Апхуэдэу 
 къежьащ тхы дэщIэр. Жы-
тIэнщи, мэкъуауэгъуэм и  
12-р нэ гъуэщI кIи тхыдэм 
хыхьащ: а махуэм, ауэ зы 
илъэс дэкIа иужь, 1991 гъэм 
къэралым щыяпэу Iэ IэткIэ 
президент хэхыныгъэхэр 
ще кIуэкIащ. Абыхэм щы-

текIуа Ельцин  Бо рис 1994 гъэм 
мэ  къуа уэгъуэм и 2-м къыди-
гъэкIа УказымкIэ мэкъуауэ-
гъуэм и 12-м къэ рал мыхьэнэ 
зиIэ гуфIэ гъуэу игъэуващ - 
Урысей  Федерацэм и 
Къэрал щхьэ хуитыныгъэм 
теухуа декларацэр къыща-
щта махуэу. ИужьыIуэкIэ, 
нэхъ тыншу къапсэлъыфын 
папщIэ, абы Хамэ унафэм 
къыщыщIэкIа махуэкIэ 
еджэу хуе жьащ. АрщхьэкIэ 
зэIумыб зы ныгъэхэр мыма-
щIэу хэлът мы Iуэхум. ЦIыху 
къы зэ рыгуэкIхэр щIэуп-
щIэрт: хэт и унафэ дызы-
щIэтар? Декларацэм и мы-
хьэнэр къащыгурыIуар 
иужь  кIэщ. Абы ипэжыпIэкIэ 
кIэ иритат РСФСР-м икIи 
къэралыщIэ къы зэри-
гъэпэщат. ЗэIумы бызыны-
гъэр игъэкIуэдыжын мурад-
кIэ, Ельцин Борис зи гугъу 
тщIы гуфIэгъуэм егъэ-
щIылIа зэIущIэм къыщы -
щып салъэм къыхилъхьауэ 
щытащ мэкъуауэгъуэм и    
12-р Урысейм и махуэу 
ягъэлъэпIэну. АрщхьэкIэ а 
цIэр абы нэгъэсауэ щи-
гъуэтар УФ-м и Лэжьыгъэ 
кодексыщIэм щыхагъэхьа 
2002 гъэм мазаем и 1-рщ.

Мис апхуэдэ гъуэгу къи-
кIуащ зи гугъу тщIы гуфIэ-
гъуэм. Урысейм и Къэрал 
щхьэхуитыныгъэм теухуа 
Декларацэр къыщащта ма-

хуэм егъэщIылIауэ Крем-
лым щекIуэкIа зэхыхьэм 
2001 гъэм къыщыщыпса-
лъэм УФ-м и президен-
тыщIэ Путин Владимир 
жиIауэ щытащ: «Мы дэф-
тэрыр и щIэдзапIэщ ди тхы-
дэщIэм. ЦIыхухэм я хуиты-
ныгъэхэмрэ хабзэхэм я те-
пщэныгъэмрэ зи лъабжьэ 
демократие къэралым и 
тхыдэм. Абы и купщIэ нэ-
хъыщхьэр цIыхухэм ехъу-
лIэныгъэ, зэIузэпэщы ныгъэ, 
фIыгъуэ яIэнырщ».

Иужьрей гъэхэм зи гугъу 
тщIы гуфIэгъуэр ягъэлъапIэ 
хъуащ ди цIыхухэм Хэкум 
хуаIэ лъагъуныгъэр, лъэпкъ 
куэду зэхэт ди цIыхубэр 
зэрызэкъуэтыр, абыхэм ди 
къэралым и къэкIуэнумкIэ 
яхь жэуаплыныгъэр зэрызы-
хащIэр хэплъагъуэу. Аращ 
«Европэ зэкъуэтым» къы-
дищIылIа санкцэхэми ди 
жагъуэгъухэм къытхуащI 
лъакъуэпэщIэдзхэми щхьэ-
кIэ къэмыувыIэу, ди Уры-
сейм ехъулIэныгъэ хэлъу 
зыщеужьыр. Ар апхуэдэуи 
щытынущ: дэ ди Iуэхур за-
хуэщ, абы къыхэкIыуи ды-
текIуэнущ.

Мис апхуэдэ гупсысэхэм 
ятхьэкъуауэ щIыналъэ щIэ-
хэри зыхыхьа ди къэралым 
щаIэт Урысейм и махуэр. 

 ШАЛ Мухьэмэд.

Къэбэрдей-Балъкъэр Республикэм
и Парламентым и депутатхэр хах

окIадэм и 8-мФ VII  зэхуэсыгъуэ

2024 гъэм и етIуанэ илъэс ныкъуэм щIэджы кIа кIуэхэм яIэ рыхьэну га-
зет хэмрэ журналхэмрэ Iэ щы щIадз зэманым щIи дзащ. «Адыгэ псалъэ» 
 га  зе тыр зыIэ рыхьэну  хуей   хэм хъыбар фыдогъащIэ - ар къевгъэхьын пап-
щIэ Iэ щыщIэвдз  хъу нущ Уры сей  пощ тым и дэтхэнэ IуэхущIапIэми.

Мази 6-м «Адыгэ псалъэ» газетым и уасэщ:
унэм ныфхуахьыну фы хуей мэ - сом 897-рэ кIэ пIейкIэ 96-рэ;
фэ езым пощтым къы щы ф щ  тэжынумэ - сом 814-рэ кIэ пIейкIэ 26-рэ.

Ди индексыр П5894

«Адыгэ псалъэр» къезыгъэхьхэм папщIэ

Къэралым и лъэщагъымрэ 
Хэкум и IэфIагъымрэ

Ди газетым зыбжанэрэ 
теддзащ дуней псом яфIэ-
телъыджэу зыкIэ лъыплъ,  
Москва дэт ВДНХ-м 
щекIуэкI «Урысей» гъэ-
лъэ  гъуэныгъэ-зэхыхьэ 
иным теухуа тхыгъэ. Къэ-
ралым къыщызэрагъэпэ-
ща, тхыдэ мыхьэнэ зиIэ 
Iуэхур уи нэкIэ зэбгъэ-
лъагъуныр уасэншэщ. 
Урысейм и ехъулIэныгъэ 
псори ухуэныгъэ зыры-
зым щIэгуэшащ, ар зэб-
гъэ лъагъуным махуэ зыб-
жанэ ихьынущ.

ВДНХ-м и 75-нэ пави-
льоным зы щэбэт-тхьэма-
хуэм укIуэ мэ, УФ-м и хэгъэ-
гу 89-м «ущыхьэщIэфы-
нущ».  Абы и пэшитIым ща-
гъэува утыкуи 132-м махуэ 

къэс цIыхуу щызэблэкIым я 
куэдагъыр пхужыIэнкъым. 
Пэжщ, нобэ ирихьэлIэу 
къызэрабжамкIэ, гъэлъэ-
гъуэныгъэм еп лъар цIыху 
мел уани 9-м щхьэдэхащ. 
Абы хэм сащыщщ сэри. 
ВДНХ-м зыбжанэрэ сы щы-
Iащ, ауэ нэгъабэ пщIантIэш-
хуэм дащIыхьа ухуэныгъэ щIэ-
хэр си дежкIэ щIэщыгъуэт. А 
псоми щагъэлъагъуэр нобэ 
Урысейм и зыужьыныгъэр 
здынэсарщ, абы и хэгъэгухэм 
яIэ ехъу лIэныгъэхэрщ, цIы-
хубэм я щыIэкIэ-псэукIэрщ. 

75-нэ павильоным узэры-
щIы хьэу нэм илъагъур те-
лъыджэ пщохъу. Зэпэгъунэ-
гъуурэ яухуа щIыналъэ стенд-
хэм щхьэж зыхуэкъулеймрэ 
зэрыгушхуэмрэ щегъэлъа-
гъуэ. И щIыуэпскIи, хьэуакIи, 

хабзэкIи, псэукIэкIи зэ-
мыщхь хэгъэгухэм гъэщIэ-
гъуэн куэд щыболъагъу. А 
псоми щхьэхуэ-щхьэхуэу 
укъы теувыIэмэ, зы газет 
на пэкIуэцIкъым ихьынур. 
Ауэ дэтхэнэми и хъугъуэ-
фIыгъуэ нэхъыщхьэхэр 
 гуапэу уи пащхьэ къралъ-
хьэ, яIэ псомкIи къыбдэ-
гуашэу узыблэкI стендхэм 
гур хагъахъуэ, Урысейм и 
лъэщагъымрэ беягъымрэ 
уи нэгу къыщIагъэувэ, къэ-
ралым и къарур зыхэлъыр 
хьэкъ пщохъу. Мыбы 
лъэпкъ махуэшхуэхэр, хьэ-
гъуэлIыгъуэхэр, зэпсэ лъэ-
ны гъэхэр, щIыналъэхэм я 
махуэхэр, лекцэхэр, мас-
тер-классхэр, концертхэр, 
спектаклхэр, фильмхэр 
що    кIуэкI. 

«А» пэшым и ижьыраб-
гъу лъэныкъуэмкIэ нэхъ 
зепту зыкъомрэ укIуэцI ры-
кIа нэужь, адыгэ макъамэр 
къоIу, адыгэ фащэ зыщыгъ 
щIалэгъуалэм я пыIэ щы-
гухэр къолъагъуэ. Къэра-
лым и лъэщагъым гур хи-
гъахъуэмэ, уи Хэку цIыкIум 
и IэфIагъыр мис абдеж 
щызыхыбощIэ. 

Илъэс ныкъуэ хъуауэ 
екIуэкI гъэлъэгъуэныгъэ-
зэ хыхьэм КъБР-м и Прави-
тельствэм, пIалъэ-пIа-
лъэкIэ ихъуэжу, егъэлъа-
гъуэ ди деж щащIхэр, 
щагъэкI хэр, ди лъэпкъ хаб -
зэхэр, Iэзагъыр, республи-
кэр зэрыпсэур, зэрыш хэ-
жыр, экономикэм, егъэ-
джэныгъэм, щIэныгъэм, 
спортым, медицинэм, ту-
ризмэм, курортым щыдиIэ 
ехъулIэныгъэхэр щегъэ-
лъагъуэ. Махуэхэр щIэщы-
гъуэу, лъэпкъ щэнхабзэр 
ягъэлъагъуэу, КъБР-м 
Щэн хабзэмкIэ и министер-
ствэм игъэпса програм-
мэм тету, артистхэр утыку 
итщ, къофэ, мэджэгу, уэ-
рэд жаIэ, адыгэ, балъкъэр 
щэнхабзэмрэ гъуазджэмрэ 
екIуу ягъэлъагъуэ. 

(КIэухыр 4-нэ нап.).

Къыхалъхьэнущ сом мелард 20

Зыужьыныгъэм хуэгъэпсащ

Урысейм и ма хуэр мэкъуауэгъуэм и           
12-м Налшык къалэм щагъэлъэпIэнущ.

ХАБЗЭ зэрыхъуауэ, а махуэм ирихьэлIэу 
къэралым и Президентым, щIыналъэхэм я 
Iэтащхьэхэм саугъэтхэр хуагъэфащэ «Лэ-
жьыгъэм и ветеран» щIыхьыцIэр зезы хьэ-
хэм, щIэныгъэм, технологием, гъуазджэм, 
лите ратурэм, нэгъуэщI унэтIыныгъэхэм 
ехъулIэныгъэфI щызиIэхэм. 

Урысейм и махуэм ирихьэлIэу къэралым 
и щIыналъэ псори ди къэралым и ныпымрэ 
хъуэхъухэмкIэ ягъэдахэ, фестивалхэр, 
спорт, щэнхабзэ зэхыхьэхэр, зэпеуэхэр, 
гъэ  лъэгъуэныгъэхэр, концертхэр, тхыдэм 
епха Iуэхухэр къы зэрагъэпэщ. Къинэ мы-
щIауэ, балигъыпIэ зэриувам щыхьэт техъуэ 
паспортхэр а махуэм ныбжьыщIэхэм ират. 
 Хабзэ хъуауэ, я хьэгъуэлIыгъуэр а махуэм 
тезыгъахуэхэри мащIэкъым. 

Къэбэрдей-Балъкъэрым щыпсэу бали-
гъи сабии жы джэру хэтщ а махуэм ира-
щIэкI зэхыхьэхэм. Къэбгъэлъа гъуэмэ, Па-

щIэ Бэчмырзэ и цIэр зезыхьэ республикэ 
Сабий библиотекэм щекIуэкIыну «Я другой 
страны такой не знаю» зэхыхьэм ира-
гъэблагъэ сабий гъэсапIэхэмрэ  щэнхабзэ 
центрхэмрэ екIуалIэхэр. Библиотекэм игъэ-
хьэ зыращ «Народы России - единая се-
мья» тхылъ дапхъэр. ЦIыкIухэр хагъэгъуэ-
зэ нущ махуэшхуэм и тхыдэм, къэралыбзэ-
хэм, ныпым, гербым, гимным щIэлъ гуп сы-
сэм.

НыбжьыщIэхэм яхутепсэлъыхьынущ Уры-
сейм лъэпкъ зэ мылIэужьыгъуэхэм щыщхэр 
зэгурыIуэу, зэрыгъэныбжьэгъуу, пщIэ я 
зэхуаку дэлъу зэрыщыпсэум. Сабийхэр 
 къеджэнущ я щIыналъэм, къэралым теу-
хуа усэхэм. 

Къалэм и утхэм республикэм и уэрэ джы-
IакIуэ, къэфакIуэ нэхъыфIхэм махуэшхуэ 
концертхэр щатынущ. Абы я нэгу зыщра-
гъэужьынущ республикэм щыпсэухэмрэ ди 
хьэ щIэхэмрэ.

ТЕКIУЖЬ Заретэ.

Дэнэ щIыпIи
щагъэлъэпIэнущ

ТхыдэщIэм и къежьапIэ

ЗэфIэкIыр бжыгъэхэм
къагъэлъагъуэ



Зыгъэхьэзырар 
ЩХЬЭЩЭМЫЩI Изэщ.

Къэбэрдей-Балъкъэ-
рым совет властыр щы зэ-
теувагъащIэм политикэ, 
экономикэ, социальнэ, 
щэн  хабзэ я лъэныкъуэкIэ 
нэрылъагъуу зиужьащ, 
 зэман кIэщIым къриу-
быдэу ар индустриальнэ-
мэ къумэш область, кIэ-
лъыкIуэу конституцэкIэ 
щIэгъэбыда автоном рес-
публикэ хъуащ.

ДИ щIыналъэм къэра-
лыгъуэ щыухуэным хуэунэ-
тIауэ лэжьыгъэшхуэ зэфIа-
гъэкIащ Къалмыкъ БетIал, 
Энеев Магомед, Къатхъэн 
Назир сымэ зи пашэ боль-
шевикхэмрэ абыхэм я да-
рэгъухэмрэ. 

Къэбэрдей-Балъкъэрым 
и тхыдэм 30 гъэхэм увы-
пIэшхуэ щаубыд. А лъэхъэ-
нэм ди щIыналъэм мэкъу-
мэшым ехьэлIа и IэнатIэ-
хэм зэдэууэ заужьырт, 
зэхьэ зэ хуэ зэмылIэужьы-
гъуэхэр дэ  нэ лъэныкъуэкIи 
щызэщIэплъэрт. Псалъэм 
папщIэ, колхозхэтхэм я япэ 
союзпсо зэхуэсым Къэбэр-
дей-Балъкъэрым и цIэр 
къэ ралым щыпашэ облас-
тихым яхэту къыщраIуат. 
Ди щIыналъэр лэжьэкIэ пэ-
рытым и еджапIэ хъуат. 
1934 гъэм япэ дыдэу Ленин 
орденыр зратахэм ди хэ-
гъэгур ящыщщ. А дамыгъэ 
лъап Iэр къыпэкIуащ кол-
хозхэр къыщызэгъэпэ -       
щы ным, щыгъэбэгъуэным 
хуэу  нэтIауэ щIыналъэм 
къы  щызэщIэрыуа ехъу-
лIэныгъэ нэрылъагъухэм. 
Ди Iэщыхъуэрэ гъавэгъэ-
кIыу мин 17,7-м щIигъур лэ-
жьыгъэм щыпашэт. 

1935 гъэм щэкIуэгъуэм и 
4-м Кавказ Ищхъэрэ край 
исполкомымрэ ВКП (б)-м и 
Кавказ Ищхъэрэ крайко-
мымрэ унафэ къащтат кол-
хоз нэхъыфIхэр ягъэгуш-
хуэну, пэрытхэм я зэфIэ-
кIыр щапхъэ ящIыну. Ди 
щIыналъэм щыпашэхэм 
яхэту Кировым и цIэр зе-
зыхьэ (Зеикъуэ къу.), Андре-
евым и цIэкIэ щыIэ (Кэнжэ 
къу.), Къалмыкъым и цIэр 
зыфIаща (Шэджэм Ищхъэ-
рэ къу.), «Псыгуэнсу» (Псы-
гуэнсу къу.), «Ленинцы» 
(Новэ-Ивановскэ къу.) кол-
хозхэр крайм и ЩIыхь 
пхъэбгъум иратхат. А илъэс 
дыдэм и дыгъэгъазэм хо-
зяйствэ 27-м къэрал да-
мыгъэ лъапIэхэр къыхуа-
гъэ фэщащ. Мысостышхуэ 
Бы лэ, колхоз тхьэмадэ Къу-
ий БатIэ, бригадир Яковен-
кэ Михаил сымэ - Ленин ор-
деныр, хозяйствэ уна фэщI-
хэу Блэныхь Темыркъан, Те-
мыржан  Хьисэ,   бригадирхэу 
Спивак Михаил, Къарэ 
Мусэ, КIуащ Мухътар, Къэр-
мокъуэ Лэкъумэн, Тихонен-
кэ Пётр, Чурсин Михаил, 
 Гъуэгунокъуэ Хьэжысмел, 
Царяпин Георгий, УанащIэ 
Малил, Гуэщей Хьисэ, кол-
хоз тхьэмадэм и къуэдзэ 
Хьэждэгу Къэралхъан, зве-
новодхэу Проникинэ Аня, 
ГъукIэжь Хъаний, тракто-
рист КIэмыргуей Хьэмид 
сымэ - орден зэмылIэужьы-
гъуэхэр къратащ.

1937 гъэм и мазаем рес-
публикэм къыIэрохьэ 
 мэ къумэш IэнатIэм щы-   
жы джэр ди лэжьакIуэу 28-р 

Мэкъуауэгъуэм и 11, 
гъубж

1939 гъэм къалъхуащ пшынауэ Iэзэ,         
КъБР-м щIыхь зиIэ и артисткэ ДыщэкI Фа-
тIимэт.

Дунейм и щытыкIэнур

«pogoda.yandex.ru» сайтым зэритым-
кIэ, республикэм уэшх къыщешхынущ. 
Хуа бэр махуэм градус 20 - 25-рэ, жэщым 
градус 15 щыхъунущ. ЩIым и малъхъэдис 
щытыкIэм балли 3-4-кIэ зихъуэжынущ.

Мэкъуауэгъуэм и 12,
бэрэжьей

Урысейм и щхьэхуитыныгъэм и ма-
хуэщ

Сабийхэр ягъэлажьэу мыдэным и ду-
нейпсо махуэщ

1942 гъэм Къэбэрдей-Балъкъэрым 
щыщ Зеикъуэ къуажэм къагъэIэпхъуат Ле-
нинград хамэ къэралыбзэхэр щаджу дэт 
пединститутыр.

1939 гъэм къалъхуащ драматург, АР-м и 
цIыхубэ артист, УФ-ми КъБР-ми щIыхь 
зиIэ я артист, Адыгэ Республикэм и Къэ-
рал саугъэтым и лауреат Мурат Ча-             
пай.

Тхылъхэр фIыуэ зылъагъухэм па-
пщIэ, ар тхуэзытххэм, къыдэзыгъэкI-
хэм яхуэгъэзауэ илъэс епщIанэ хъуауэ 
Мэзкуу щокIуэкI тхылъ фестивалрэ 
Урысейм ис лъэпкъхэм я литературэ 
фестивалрэ. Мы илъэсым ар техуащ 
мэкъуауэгъуэм и 6 - 9-нэ махуэхэм, 
курых хуэхъуари урыс литературэм и 
классик Пушкин А.С. илъэс 225-рэ 
зэрырикъурщ. Урысеймрэ Белорус-
сиемрэ щыщу тхылъ къыдэзыгъэ кIыу 
400-м я лэжьыгъэ щыдолъагъу мы 
зэIущIэм. Ди республикэм щыщу ма-
хуэшхуэм ирагъэблэгъа Къаныкъуэ 
Заринэ и тхылъыщIэм теухуа зэIу-
щIэри Ут плъыжьым щригъэкIуэкIащ.

УСАКIУЭ, драматург, журналист, 
жылагъуэ лэжьакIуэ, УФ-м и ТхакIуэхэм, 
журналистхэм я зэгухьэныгъэхэм хэт, 
Абхъаз Республикэм и тхакIуэхэм я зэ-
гухьэныгъэм хэт, КъБР-м щIыхь зиIэ и 
журналист, «Горянка» газетым и редак-
тор нэхъыщхьэ Къаныкъуэ Заринэ щIэ-
джыкIакIуэхэм ди пащхьэ кърихьащ 
тхылъыщIэ. «Iуащхьэмахуэ, Махуэ-
гъэпс» романыр Заринэ и япэ прозэ 
тхылъщ, жанркIэ «магический реа лизм» 
жы хуаIэм иту балигъхэм папщIэ тхауэ 
аращ.

ЖыпIэнурамэ, зэIущIэр хуабжьу гъэ-
щIэгъуэну екIуэкIащ. Адыгэбзэ макъ да-
хэкIэ еблэгъахэм гуапэу зыкъытхуэзы-
гъэза Заринэ пэублэ псалъэхэр иуха 
нэужь, урысыбзэм хуэкIуащ, нэгъуэщI 
лъэпкъ хэм щыщхэми мыбы зыкърагъэ-
хьэлIати. Илъэсищ хъуауэ Заринэ зыте-
лэ жьа тхылъым гупсэхуу къытхутеп сэ-
лъыхьащ. Абы и псалъэхэм къызэрыхэ-
щащи, романым лъабжьэ хуэхъуар 
цIыху псэукIэ-зэхэтыкIэмрэ къы дэкIуэ 
Iуэхугъуэхэмрэщ. Мэгъугъэмрэ пэжы-
гъэмрэ (магиемрэ реализмымрэ) зэхэ-
зыухуанэу щыIэмрэ къэхъуамрэ зэзы-
шалIэ, блэкIамрэ нобэреймрэ зы зыщI, 
лIахэмрэ псэухэмрэ зэIузыгъащIэу тха-
кIуэм уедэIуэныр куэд и уасэт. Романыр 
щIэщыгъуэ ищIын пап щIэ, щIэ джы-
кIакIуэхэм яр яфIэгъэщIэгъуэну яджын 
щхьэкIэ тхакIуэм къигупсыса сюже-        
тым хэт лIыхъужьхэр зы хэпсэукI гъащIэр 
ирепх нэгъуэщI дунейм, мэгъугъэр къе-
гъэсэбэп. Тхылъыр урысыб зэ, тыркуб-
зэкIэ зэрызэрадзэкIам дыщигъэ гъуэ-
защ Къаныкъуэм.  И бжыгъэкIэ 300 
 хъууэ къыдэкIа тхылъыр цIыхухэм зэб-

Мы махуэхэм

ЦIыхур цIыху щIыжщ, жаIэ 
адыгэхэм. IуэхуфIкIэ гъа-
щIэр зыгъэнщI цIыхур ду-
нейм ехыжа нэужьи куэдрэ 
ящыгъупщэркъым, дахэкIэ 
ягу къагъэкIыж, и гуащIэр 
щысэтехыпIэу зэрахьэ. 

АПХУЭДЭ цIыхур гум щIи-
мыхур щIэблэм щапхъэу къа-
щIыхуэпхьын фIыгъуэ куэд 
зэрабгъэдэлъырщ, и Iуэху-
щIафэхэр щIэ куэдым лъа-
гъуэхэш зэрахуэхъурщ, цIыху-
гъэм и щысэ дахэу къы зэ-
рынэрщ. ГуащIэдэкI хьэлэ-
лыр зэи мащIэ хъуркъым - ар 
жылагъуэ псэукIэр ефIэ кIуэ-
ным хуэунэтIащ, зэхэ щIы-
кIым рэ дуней лъагъукIэмрэ 
узэ щIыным хуэгъэпсащ. Ма-
щIэми, хъерышхуэ къызэ ры-
пыкIыр ящIэрти аращ ди япэ 
ита нэхъыжьыфIхэм «Ди ма-
щIэр куэд зыщыфщI» щIы-
жаIари. Ауэ щыIэщ жылэ фIы-
гъуэр къызыдыкIуэ мащIэм 
хигъахъуэу зи гъащIэр зыхь-
хэр, и щхьэ хъуапсэм зыкъы-
дигъахуэурэ цIыхубэм, ща-
лъхуа щIыналъэм, зыщыпсэу 
хэгъэгушхуэм ифI яригъэ-
кIыну хущIэкъуу псэухэр. Мы 
тхыгъэр зытеухуа бзылъ-
хугъэр апхуэдэу къэпсэуащ: и 
щIэныгъэм куэд зэрелъытар 
зыхищIэжу, абыкIэ нэхъыбэм 
зэрещхьэпэным хуэпIащIэу 
къыхуиуха пIалъэр екIуу ири-
хьэкIащ цIыху дахэу дунейм 
тета Инэрокъуэ Аллэ Музрэч и 
пхъум.

Къэбэрдей-Балъкъэр къэ-
рал университетым зи гъа-
щIэр епхауэ зыхьа, медицинэ 
щIэныгъэхэмкIэ доктор, про-
фессор Инэрокъуэ Аллэ ады-
гагъэмрэ цIыхугъэ дахэмрэ я 
телъхьэу икIи я щапхъэу, 
щIэныгъэ зэзыгъэгъуэтыну 
 хуейхэм я гъуазэ пэжу, захуа-
гъэм икIуэт зымыщIэ и лъэ-
ныкъуэгъуу, фIым, гущIэгъум, 
гукъаскIэм хуэузэщIа цIыху 
щыпкъэу псэуащ.

«Ди адэ-анэр сигу къэ мы-
кIыу, абыхэм я псалъэрэ я 
щIы  кIэрэ щысэтехыпIэ схуэ-
мы хъуу зы махуэ къыхэкIа-
къым. ЩIэныгъэ къыдаткIэ 
зэ фIэкIакъым, цIыхуу ущы-
тыным къикIыр сыт ищIыс-        
ми и пэщIэдзэу зэрыщытыр 
фIыуэ къыдгурагъэIуащ. 
ЦIыхур фIыуэ умылъагъуу 
цIыху ухъункIэ Iэмал зэри-
мыIэр ди фIэщ ящIат», - жи-
Iэрт Аллэ.

Абы дохутыр IэщIагъэр 
КъБКъУ-м щызригъэгъуэтащ. 
Аллэ набдзэгубдзаплъэт, зы-
хурагъаджэ Iуэхугъуэхэм 
 куууэ хэша хъурт. Езыгъа джэ-
хэм я чэнджэщкIэ Инэрокъуэр 
1975 гъэм, еджапIэр къызэ-
риухыу, и щIэныгъэм щыхи-
гъэхъуэну интернатурэм щIэ-
тIыс хьащ. Абы щIэсурэ Аллэ 
Налшык дэт къалэ сыма-
джэщым терапиемкIэ и къу-
дамэм щылэжьащ 1977 гъэ 
пщIондэ. Сымаджэщым и 
лэжьа кIуэу, егъэджакIуэу, 
щIэ  ныгъэ лэжьакIуэу къы- 
щIэ зыдза Аллэ дохутыр цIэ-
ры Iуэ хэм дэIэпыкъуэгъу-чэн-
джэ щэгъу яхуэхъуну ираджэ 
хъуащ, щIэх дыди профессор 
цIэр къыхуагъэфэщащ, ме-
дицинэ зэдаймрэ Iэпкълъэп-
къыр жьы щIэхъур зэхэзы-
гъэкI щIэныгъэхэмкIэ, жыла-
гъуэ медицинэмрэ узынша-
гъэр хъумэнымкIэ кафедрэм 
и унафэщI къалэнри и пщэ 
къыдалъхьащ.

Инэрокъуэ Аллэ ди щIына-
лъэм щынэхъ цIэрыIуэу иса 
кардиологхэм языхэзт, узын-
шагъэр хъумэным епха Iуэху-
гъуэхэр къызэзыгъэпэщ жэр-
дэмщIакIуэхэм ящыщт, зи 
ныбжьыр хэкIуэтахэм дэIэ-

НэхъыжьыфIхэм  къагъэ лъэгъуа  Iущагъыр

зэрагъэпажэм теухуа хъыбар 
гуапэ. Фермэ унафэщIхэу 
Тхьэлыджокъуэ МатIитI (Алъ-
туд къу.), Гъурдыгъуэ  Башир 
(Къэрэгъэш къу.), Джэду 
Бэчмырзэ (Зэрэгъыж къу.), 
шыхъуэхэу Шэкэр Мусэ 
(Шэджэм Ищхъэрэ къу.), То-
гъузей Батий (Аргудан къу.), 
Нэхущ ТIэмашэ (Къулъ-
къужын Ипщэ къу.), Къэгъэ-
зэж Билал (Жэмтхьэлэ къу.), 
Настуев Абдулыхь (Балъкъэр 
Ипщэ къу.) сымэ Ленин ор-
деныр къыхуагъэфэщащ.

Индустриализацэм и гъуэ-
гум техьа нэужь, Къэбэр-
дей-Балъкъэрым и теплъэм 
къып  хуэмыцIыхужыну зи-
хъуэ жат. Япэ илъэситхум 
къриу быдэу предприятэщIэу 
44-рэ ирагъэжьащ. Облас-
тым и къэрал промышлен-
ностым псори зэхэту продук-
цэу къыщIигъэкIым и про-
цент 85,5-р абыхэм яхуэзэрт. 
А лъэхъэнэм Совет Союзым 
промышленнэ продукцэу 
щагъэхьэзырым проценти 
103,5-кIэ хэхъуамэ, ар Къ э-
бэ р  дей-Балъкъэрым про-
цент 605,4-рэ щыхъурт. 
ТIощI-щэщI гъэхэм рес-
публикэм щаухуащ Налшык 
лы комбинатыр, Гидрометал-
лург, крахмал, Дохъушы-
къуей спирт заводхэр, Кав-
каз Ищхъэрэм щынэхъ ин 
дыдэ щIакхъуэ комбинатыр, 
Бахъсэн ГЭС-р, промышлен-
ность псынщIэм, ерыскъы 
промышленностым я Iэна-
тIэхэр. Псори зэхэту а илъэс-
хэм яутIыпщащ предприя-
тэу 778-рэ. Абыхэм ящыщу 
57-р къэралым ейуэ. ЦIыхубэ 
хозяйствэм хэхъуэу къыIэ ры-
хьэм и процент 70,9-р щIына-
лъэм и промышленностым 
къи тырт.

«ЩIыхьым и дамыгъэ» ор-
деныр зезыхьэ Налшык ма-
шинэщI заводыр республи-
кэм и предприятэ нэхъыжь 
дыдэхэм ящыщщ. И лъаб-
жьэр щагъэтIылъар 1928 гъэ-
ращ. Заводыр шыгун щагъа-
вэ къудамэ зыхэт механикэ 
лъэщапIэт. ЩIыдагъэм зэ ре-
лэжь, фIагъышхуэ зиIэ Iэ-
мэп   сымэхэр щIынымкIэ лIэ-
щIыгъуэ кIуам и бгъущI гъэ 
пщIондэ абы СССР-м бжьы-
пэр щиIыгъащ. Къэбэрдей-
Балъкъэрыр зэрыгушхуэу 
щыта Тырныауз вольфрам-
молибден комбинатым гуа-
щIэдэкI лъагэкIэ гъэнщIа 
гуи мыхуж напэкIуэцIхэр 

 рес  публикэм и тхыдэм хит-
хащ. ЦIыху мини 6,5-рэ 
щылажьэ предприятэ лъэ-
рызехьэм къыщIигъэкI про-
дукцэр IуэхущIапIэ мини      
10-м нэблагъэм яхуригъа-
шэрт. 1934 гъэм ирагъэ-
жьауэ щыта комбинатым 
къэралым и промышлен-
ностым зегъэужьыным 
хэлъ  хьэныгъэшхуэ хуищIащ.

1936 гъэм фокIадэм и 
 20-м яутIыпща Бахъсэн 
 ГЭС-м и япэ гидроагрега-
тым республикэм и гид-
роэнергетикэм и тхыдэм   
увы пIэ нэхъыщхьэ щеубыд. 
А къэхъукъащIэ гъуэзэджэр 
Ставрополь краймрэ Къэ-
бэр дей-Балъкъэрымрэ я 
энер гетикэ системэм и зыу-
жьыныгъэм и щIэдзапIэт, ди 
щIыналъэм и социально-
экономикэ гъащIэм и Iэна-
тIэ псоми къыщыхъуа зэ-
хъуэкIыныгъэ инхэм я лъаб-
жьэт.

ПлIыщI гъэхэм я пэщIэ-
дзэм республикэм мылъку 
зэпэща бгъэдэлът, ауэ фа-
шист зэрыпхъуакIуэхэм ма-
мыр гъащIэр къызэпаудащ, 
ди щIыналъэм къихьэри, 
псэуалъэхэр, фабрикэхэр, 
заводхэр зэтракъутащ, сом 
мелардитIым щIигъу и уасэ 
хэщIыныгъэ къыхуахьащ. 

Зауэ нэужь лъэхъэнэм 
Къэ  бэрдей-Балъкъэрым 
гъа  щIэм и лъэныкъуэ псоми 
зы  щаужьащ, мэкъумэш хэ-
кIыу къыщрахьэлIэр 1941 
гъэм къалэжьу щытам 
 щIрагъэгъужащ, про мыш-
ленностым зэхъуэкIыныгъэ 
нэрылъагъухэр къыщы-
хъуащ.

1946-1950 гъэхэм комби -
на ты щIэхэр, фабрикэщIэ-
хэр яухуащ, Тырныауз во-
льфрам-молибден къыщIэ-
хы пIэр, Налшык машинэщI 
заводыр, Бахъсэн ГЭС-р,   
союзпсо мыхьэнэ зиIэ                             
нэ гъуэщI предприятэхэр зэ -
рагъэпэщыжащ, пхъэм, 
ерыскъыхэкIхэм щелэжь Iэ-
натIэхэр къызэIуахащ. Эко-
номикэм и IэнатIэ псоми 
зэуIуу зрагъэужьын мурад-
кIэ, 1959-1965 гъэхэм яте-
щIы хьа илъэсибл планыр 
къэ рал унафэкIэ нэхъ пасэу 
ягъэхьэзырауэ щытащ. А 
илъэсхэм республикэм и 
цIыхубэ хозяйствэм сом ме-
луан 451,2-рэ халъхьащ.  
Абы щыщу сом мелуани 
190,2-р - про мыш лен-                 

нос тымрэ ухуэ ны гъэмрэ, 
пред   приятэ щIэу тIощI 
 къы зэIуахащ. Электротех-
никэ, прибору хуэ,  стано-
кухуэ, инструментальнэ 
про мышлен-ностым лъэщу 
зиужьырт. Хъугъуэ фIыгъуэ 
къы щIэ хы пIэщIэу пщы-
кIуий гео логхэм къы-
зэIуахат. 1961 гъэм щIадзэ 
республикэм газыр 
къэшэн, ди заводхэмрэ 
фа б рикэхэмрэ я Iэда-
къэщIэкIхэр Со вет Сою-
зым и щIыналъэхэм я мы-
за къуэу, нэгъуэщI къэ рал 
плIыщIым щIигъум хура-
гъашэрт.

Ди гъавэгъэкIхэм, Iэщы-
хъуэхэм, рабочэхэмрэ ин-
женер-техникэ лэжьа кIуэ-
хэмрэ я гуащIэ хьэлэлым 
хуэфащэ пщIэ къыпэ кIуащ. 
Куэдым къэралым и дамы-
гъэ лъапIэхэр къыхуагъэ-
фэ щащ, цIыху 35-м «Со-
циалист Лэжьыгъэм и ЛIы-
хъужь» цIэр къыфIащащ. 
Хэку зауэшхуэм и лъэхъэ-
нэ хьэлъэм Къэбэрдей-     
Балъкъэрым и щIалэрэ 
хъы джэбзу мин хыщIым  
 щIигъу фронтым Iутащ, 
лIыгъэм и щапхъэ къа-
гъэлъагъуэу. Ди текIуэны-
гъэр къа  гъэблагъэу 
абыхэм ящыщ  куэдым  я 
псэр  ятащ. ЗэуапIэ губ-
гъуэм щы  з эрахьа лIы-
гъэмрэ хахуагъэмрэ пап-
щIэ,  ди   щIалэ щэщIрэ 
щым Совет Союзым и ЛIы-
хъужь цIэ  лъапIэр къыфIа-
щащ, хым «ЩIыхь» орде-
ным и нагъыщэ псори 
къыхуагъэ фэ щащ, цIыху 
минипщIым щIигъум ор-
денхэмрэ медалхэмрэ 
 къратащ. Республикэм и 
пщIэмрэ и щIы хьымрэ      
къэ зыIэта а цIыху псэе мыб-
лэж хэм къагъэ щIар но-
бэрей щIэблэм деж  кIэ ща-
пхъэщ. 

КъризэщIэткъуэжу къы-
хэдгъэщынщи, япэ ита ди 
нэхъыжьыфIхэм къагъэ-
лъэгъуа Iущагъымрэ пэ-
жа гъымрэ, къапкърыкIа 
гуп сысэ узыншэмрэ яхэ-
лъа фIэщ  хъуныгъэмрэ, 
шэч къы   зытедмыхьэжыр 
ара  щи, ди щIыналъэм 
IуэхугъуэшхуэхэмкIэ гъэн-
щIа и тхыдэ къулейм къы-
хэ нэнущ. 

АНЗОРЫКЪУЭ 
Аслъэмырзэ.

Москва и Ут плъыжьым
грахащи, къытрагъэзэжу къыдагъэ кIы-
жыну я мурадщ. КъыдэкIуэтей щIалэ-
гъуалэм папщIэ абы итха фэнтези 
жанрым ит трилогием теухуауэ гупсы-
сэу иIэхэми дыщигъэгъуэзащ  Къаны- 
къуэм.

ЗэIущIэм хэтахэм упщIэ зэхуэмыдэ-
хэмкIэ зыхуагъэзащ Заринэ. УФ-м и 
Къэрал Думэм и депутат Родинэ Викто-
рие, Адыгэ Республикэм щыщу Федера-
цэмкIэ и Советым хэт Хъуэпсырокъуэ 
Мурат, бзэр зыдж институт зэхуэмыдэ-
хэм я егъэджакIуэхэр, Мэзкуу щеджэ 
студентхэр, абы дэс адыгэхэм я хасэм          
и лIыкIуэхэр, журналистхэр, цIыху къы-
зэрыгуэкIхэр зыщIэупщIа псоми Заринэ 
фIэщхъуныгъэ хэлъу, гупсысэ щIэ лъу, 
гуапэу жэуап зэраритам сигъэгушхуащ. 
Щыхьэт сызытехъуар аращи, фестива-
лым щыуауэ, гъуэщауэ зы цIыхуи ира-
гъэблэгъакъым, абы и  щап хъэщ Зари-
ни и  Iэ щIэлъу игуэша тхылъ   хэр гуфIэжу  

къащтащ цIыхухэм. Тхылъым дэщIыгъуу 
тыгъэ дэтхэнэ зыми яхуи щIащ Къаны-
къуэм.  Ар «Iуащ хьэ махуэ, Махуэгъэпс» 
рома ным езы Заринэ къеджэжу едаIуэ 
зэрыхъуну аудио щIыкIэрщ. ЕдэIуэну 
 хуей дэтхэнэми ап хуэдэIэмал щигъуэ-
тынущ интернетым.

ЗэIущIэм хухаха зэманыр напIэ дэ-
хьеигъуэт,апхуэдэу удэзыхьэхыу екIуэ-
кIати. Удз гъэгъахэр зыIэщIалъхьа За-
ринэ куэдрэ ямыутIыпщыжу яIыгъащ 
къеблэгъахэм. ЦIыху гъэса, адыгагъэр 
зи гъащIэ гъусэ,адыгэ хабзэр зи бзып-
хъэ, макъыбэу зэрылъэлъу псалъэ, теп-
лъэ дахащэ зиIэ, зи гупсысэхэр телъы-
джэ, зи адыгэбзэм удихьэх Къаныкъуэ 
Заринэ и тхылъыр «Адыгэ псалъэ» га- 
зетым и щIэджыкIакIуэхэми щIэщы-           
гъуэ фщыхъуну согугъэ.

МАХУЭЛI Беслъэн.
Москва

Лъэужьыр мафIэмэ,
Iэужьыр псым хуэдэщ

пыкъуныгъэ езыт гериатр 
емышыжт. Абы гулъытэ хэха 
хуищIырт гу узыфэхэм, ахэр 
къэмыгъэхъуным икIи япэ-
щIэтыным ехьэлIа Iэмалхэм, 
зэрыцIалэ узу щымыт сыма-
джагъэхэм, гериатрием. 1981 
гъэм щегъэжьауэ абы ири-
гъэкIуэкIа щIэныгъэ лэжьы-
гъэр зэрыщыту теухуат лъы-
дэуейм (артериальная гипер-
тония) епха Iуэхугъуэхэм. И 
къэхутэныгъэр къызэщIэубы-
да хъун папщIэ, Инэрокъуэм 
автомашинэ зезыгъакIуэ цIы-
хухъухэм я узыншагъэр хэу бы-
дыкIауэ щIипщытыкIыу хуе-
жьащ. Абы кърикIуащ и кан-
дидат лэжьыгъэр - «Налшык 
къалэм автотранспорт щызе-
зыгъакIуэхэм я лъыр дэ-
мыуеин папщIэ щIапхъэхэм-
рэ зэфIэхыпхъэхэмрэ» зи 
 фIэ щыгъэр - Мясников Алек-
сандр и цIэр зезыхьэ, 
кар  диологиемкIэ щIэныгъэ 
институтым 1988 гъэм щып-
хигъэкIыныр. Илъэс бжы-
гъэкIэ зи ужь ита къэхутэны-
гъэхэм зрагъэубгъуу къы щIэ-
кIащ Инэрокъуэм Профилак-
тикэ медицинэмкIэ къэрал 
щIэ ныгъэ-къэхутакIуэ цен-
трым 1999 гъэм щыпхигъэкIа 
доктор лэжьыгъэми. «Авто-
транспортыр зезыгъакIуэхэм 
къеуз гу-лъынтхуэ узыфэ-        
хэм земыгъэубгъуным икIи 
япэ щIэ тыным ехьэлIауэ» къэ-
хутэныгъэм щIэныгъэхутэ       
Iуэ ху щIапIэ куэдым пщIэ      
къы щыхуащIащ. Аллэ и           
къэху тэныгъитIри «Гъуэгум          
фэбжь щызыгъуэтхэм ядэ-        
Iэ пыкъу ме дицинэ IэнатIэ» 
унэ тIыныгъэщIэм лъабжьэ 
зэрыхуэ хъуар, абыхэм къы-
щыIэта Iуэхугъуэхэр «Лъы-
дэуейм пэ щIэ тын икIи земы-
гъэубгъун» фIэщыгъэр зиIэ 
къэрал программэми къы-
зэрыхалъытар жыIэн хуейщ. 
КъБР-м щыщу Инэрокъуэ Ал-
лэщ япэ дыдэу «Кардиоло-
гие» щIэныгъэ унэ тIыны гъэм-
кIэ доктор диссертацэр пхы-
зыгъэкIар.

ЦIыхуи 8-м я кандидат 
лэжьыгъэм, зым и доктор дис-
сертацэм я щIэныгъэ уна фэ-
щIу щытащ ар. ЕгъэджакIуэ 
Iэзэм и Iэдакъэ къыщIэкIащ 
къэхутэныгъэ 300-м нэбла-
гъэ. Абы и жэрдэмкIэ 
 КъБКъУ-м гериатриемкIэ ор-
ди натурэр къыщызэIуахауэ 
щытащ. IэщIагъэлIхэр гъэхьэ-
зы рыным хуэунэтIат КъБР-м 
Узыншагъэр хъумэнымкIэ и 
министерствэм и жьауэм  
щIэт ЩIыналъэпсо гериатрие 

центрыр. Абы и зы къудамэм 
и унафэр зыIэщIалъхьа Инэ-
рокъуэм пIалъэ кIэщIым 
 къриубыдэу хузэфIэкIащ зи 
ныбжь хэкIуэтахэм, узыфэ 
гъэтIылъа зиIэхэм дэIэпы-
къуэгъу яхуэхъу IэнатIэ зэтеуб-
лэныр.

Инэрокъуэрщ КъБКъУ-м 
«Узыншагъэр хъумэным ехьэ-
лIа Iуэхугъуэхэр къызэгъэ пэ-
щынымрэ жылагъуэ узын- 
шагъэмкIэ» унэтIыныгъэм 
 еп хауэ IэщIагъэ зэзыгъэ-
гъуэтахэм я щIэныгъэм хэ гъэ-
хъуэ нымкIэ егъэджэныгъэ 
курсхэм я зэхэшакIуэ 2008 
гъэм хъуар. Мыбдеж Аллэ Iэ-
мал иIащ IэнатIэм пэрытхэр 
игъэгъуэзэну, дохутырыфIхэр 
иузэщIыну. Инэрокъуэм и 
курс хэм едэIуахэращ нобэ, 
ипэ жыпIэкIэ жыпIэмэ, дзыхь 
зыхуащIыр, гериатрие меди-
цинэ IэнатIэ зэмылIэужьы-
гъуэхэм щыпэрытыр. Ап-
хуэдэу ар КъБКъУ-мрэ Осетие 
Ищхъэрэ къэрал медицинэ 
академиемрэ я ЩIэныгъэ со-
ветым «КIуэцI узыфэхэр», 
«Кардиологиер» унэтIыныгъэ-
хэмкIэ я пашэу щытащ.

Инэрокъуэм и лэжьыгъэ-
фIыр гулъытэншэ хъуакъым. 
Абы къыхуагъэфэщащ УФ-м 
Узыншагъэр хъумэнымрэ со-
циальнэ зыужьыныгъэмкIэ и 
министерствэмрэ КъБР-м 
Узын шагъэр хъумэнымкIэ и 
министерствэмрэ я ФIыщIэ-
гуапэ тхылъхэр. Къэбэрдей-
Балъкъэрым щыпсэухэм я 
узыншагъэр хъумэным хуэу-
нэтIауэ иригъэкIуэкIа лэжьы-
гъэм папщIэ 2018 гъэм «Къэ-
бэрдей-Балъкъэр Республи-
кэм щIыхь зиIэ и дохутыр», 
2019 гъэм «Урысей Федера-
цэм щIэныгъэмрэ егъэджэны-
гъэмкIэ щIыхь зиIэ и лэжьа-
кIуэ» цIэ лъапIэхэр къыфIа-
щащ. Ауэ тыгъэ лъапIэ псо- 
ми йофIэкI Аллэ къилэжьа 
цIыхубэ лъагъуныгъэр. Абы 
ужьых иIэкъым.

Лэжьыгъэм етауэ къэпсэуа-
ми, Инэрокъуэм зэи гулъы-
тэншэ ищIакъым Iыхьлыри 
благъэри. ЗэгурыIуэр щыте-
пщэ, хабзэр курыхыу щы-
зекIуэ унагъуэ дахэ къы зэ-
ринэкIащ Аллэ. Щхьэгъусэм-
кIэ пэжу, анэкъилъхухэмкIэ 
гумащIэу, IыхьлыхэмкIэ нэ-
хъуеиншэу щыта бзылъхугъэ 
щыпкъэр нобэ яхэмытыжми, 
и псалъэр яIэщIэхуркъым, и 
фэеплъ нэхур ягъэкIащхъэр-
къым. Ар сыт щыгъуи абы- 
хэм я гъуазэщ икIи я гъуэгугъэ-
лъагъуэщ.

«Лъэужь гуэр къытримынэу 
зы цIыхуи дунейм ехыжыр-
къым. ПщIэрэ, цIыхум и 
лъэужьыр мафIэм, и Iэужьыр 
псым изогъэщхь сэ. МафIи 
псыи уимыIэу узижагъуэныр 
щыуIэ - тIури псэм йохуэбылIэ, 
тIури здэщымыIэм псэр що-
дий. Ди ужькIэ къанэр ма-
фIэм ирагъэщхьу, псым ира-
лъыту сыту фIы Тхьэм деж 
укIуэжыныр», - жиIэгъат… 
Щабэу, гуапэу, IэфIу дунейм 
тета адыгэ бзылъхугъэм и 
лъэужь-и Iэужьхэр жыхуиIа-
хэм сыту ещхь. Дып хуэа-
рэзыщ, Аллэ, Тхьэр арэзы 
къып хухъу!

ТАБЫЩ  Мурат,
«Адыгэ псалъэ» газетым

и щIэныгъэ обозреватель.

Дунейм и щытыкIэнур

«pogoda.yandex.ru» сайтым зэритым-
кIэ, республикэм пшэр техьэ-текIыу 
щыщытынущ. Хуабэр махуэм градус 23 - 
27-рэ, жэщым градус 18 щыхъунущ.

Мэкъуауэгъуэм и 13, 
махуэку

1936 гъэм Къэбэрдей лъэпкъ драмэ те-
атрыр къызэIуахащ.

1946 гъэм къалъхуащ медицинэ щIэны-
гъэхэмкIэ доктор, КъШКъУ-м и профес-
сор Даур Борис.

1950 гъэм къалъхуащ искусствоведе-
нэмкIэ доктор, профессор, ЩIДАА-мрэ 
Тыркумэн Республикэм щIэныгъэхэмкIэ и 
академиемрэ я академик Абыкъу ФатIи-
мэ.

1951 гъэм къалъхуащ шэрджэс еджа-
гъэшхуэ, ветеринар щIэныгъэхэмкIэ док-
тор, профессор Аргун МуIэед.

1970 гъэм къалъхуащ экономикэ щIэны-
гъэхэмкIэ доктор, АКъУ-м и профессор 
ХъуакIуэ Заурбэч.

1988 гъэм къалъхуащ «Гоголь-Центр» 
театрым и актрисэ Мамрэш Светланэ.

Дунейм и щытыкIэнур

«pogoda.yandex.ru» сайтым зэритым-
кIэ, республикэм уэфIу щыщытынущ.          
Хуабэр махуэм градус 25 - 29-рэ, жэщым 
градус 17 щыхъунущ.

Урысейм Статистикэм-
кIэ и къэрал управленэм 
къы зэритамкIэ, 2023 гъэм 
Къэбэрдей-Балъкъэрым 
губгъуэми, хуабэщхэми 
зэ хэту къыщагъэкIа на-
щэм и куэдагъыр тонн мин 
73,2-рэ хъуащ, ар процент 
42,4-кIэ нэхъыбэщ 2022 
гъэм щыIа бжыгъэхэм 
 нэхърэ. Абы щыщу про-
цент 43-р къалъос мэкъу-
мэш, фермер, уней Iуэ ху-
щIапIэ хэм, унагъуэхэм 
 къ ы  щы щIачар процент 57-
рэ  мэхъу.

 
НЭГЪАБЭ нащэу къагъэ-

кIам и куэдагъымкIэ Къэ-
бэр дей-Балъкъэрым етIуа-
нэ увыпIэр Кавказ Ищхъэ-
рэм щиIыгъщ. КИФЩI-м и 
щIыналъэхэм псоми зэхэту 
кърахьэлIэжам и процент 
28-р ди республикэм къы-
лъос. 

Губгъуэм къыщагъэкIа 
нащэу къыщIачар тонн мин 
55,3-м ноблагъэ. Зы гекта-
рым хуэзэу центнер 250,3-
рэ къытрахащ е 2022 гъэм 
щыIа бжыгъэхэм проценти 
110,4-кIэ хуэкIуэу. Хуа бэщ-
хэм къыщыщIача нащэм и 
куэдагъыр Урысейм и нэ-
гъуэщI щIыналъэхэм къы-
щекIуэкI бжыгъэхэм нэхърэ 
процент 22-кIэ, КИФЩI-м 
нэхърэ проценти 9-кIэ нэ-
хъыбэщ.

ЖылапхъэфIхэмрэ ха дэ-
хэкI бэв къэгъэкIыным хуэу-
нэ тIауэ щыIэ иджырей тех-
но логиехэмрэ къызэрагъэ-
сэ бэпар республикэм и           
мэкъумэшыщIэхэм шэсыпIэ 
яхуэ хъуащ нэгъабэ нащэ бэ-
гъуа кърахьэлIэжынымкIэ. 

ХЬЭЩЫКЪУЕЙ Олег. 

Кавказ 
Ищхъэрэм 

щыетIуанэщ

К ъ э б э р д е й - 
Балъкъэрым Мэ-
къумэш хозяй-
ствэмкIэ и ми-
нис  терст вэм и 
пресс-IуэхущIа-
пIэм иджыбла-
гъэ къызэритам-
кIэ, 2023 гъэм 
мэ   ракIуэ лIэу-
жьыгъуэу къра-
хьэлIэжащ псо-
ри зэхэту тонн 
мини 6,5-рэ, ар 
2022 гъэм щыIа 
бжыгъэхэм нэхъ-
рэ процент 18-кIэ нэхъыбэщ.

АБЫ щыгъуэми, УФ-м СтатистикэмкIэ и къэрал управ-
ленэм къызэригъэлъэгъуамкIэ, мэракIуэу ику иту цент-        
нер 89,8-рэ зы гектарым хуэзэу ди щIыналъэхэм и губ-
гъуэхэм нэгъабэ къыщрахьэлIэжащ. ИкIи ар Урысейм 
щыщыIэ бжыгъэхэм нэхърэ, центнеркIэ къэдгъэлъа-
гъуэмэ, зы гектарым хуэзэу 7,7-кIэ е проценти 9-кIэ нэ-
хъыбэщ. Кавказ Ищхъэрэм и щIыналъэхэм къыщрахьэ-
лIэжам и куэдагъым едгъапщэмэ, Къэбэрдей-Балъкъэ-
рым и бжыгъэхэр хуэдэ 1,5-м нызэрохьэс. 

МэракIуэхэкIхэм ящыщу ди губгъуэхэм нэхъыбэу щы-
хащIэ мэракIуэIэрысэр, щIымэракIуэр, щхъырыбыр, шы-
гъулдыкъащхъуэр, санэр, нэгъуэщIхэри. Мы гъэм ди 
 щIыналъэм абыхэм щIыуэ щыхухахащ гектар мин 0,8-рэ. 

2023 гъэм мэракIуэ лIэужьыгъуэу КИФЩI-м и щIы-
налъэхэм къыщрахьэлIэжам и куэдагъымкIэ ди респуб-
ликэм етIуанэ увыпIэр иIыгъащ икIи псоми зэхэту къыпа-
чыжам я процент 30-м нэблагъэр КъБР-м къылъос. 

АЛЫДЖЫКЪУЭ Руслан.

Урысейм 
дыщыпэрытщ



IэщIагъэр  псэкIэ 
къыхэпхамэ

НыбжьыщIэхэр зыгъэгушхуэ

Iухыжыгъуэм 
зыхуагъэхьэзыр

Курыт лIэщIыгъуэхэм щыщIэдзауэ
Гуманитар къэхутэныгъэ-

хэмкIэ Абхъаз институтым 
IуэрыIуатэмкIэ и къудамэм 
и лэжьакIуэ, Абхъаз къэрал 
университетым тхыдэмкIэ и 
егъэджакIуэ Мэрзей Ас-
лъэнбэч иджыблагъэ пхи-
гъэ кIащ и доктор лэжьы-
гъэр. Курыт лIэщIыгъуэхэм 
щыщIэдзауэ ХХ лIэщIы-
гъуэм и 30 гъэхэм пщIондэ 
адыгэхэм я зекIуэ щэнхаб-
зэр къызэрекIуэкIамрэ абы 
зэрызихъуэжамрэ доктор 
лэжьыгъэу утыку къизылъ-
хьа щIэныгъэлIым ехъулIэ-
ныгъэшхуэхэр игъэлъа-
гъуэу пэлъэщащ зэувэлIам. 

Котляровхэ я тхылъ те-
дзапIэм 2021 гъэм Аслъэн-
бэч къыщыдигъэкIауэ щыта 
«Генезис и эволюция тради-
ционной военной культуры 
черкесов. Средневековье – 
Новое время» тхылъырщ и 
доктор лэжьыгъэм лъабжьэ 
хуэхъуар. Къыхэгъэщып-
хъэщ Урыс-Кавказ зауэм и 
Iэужьу адыгэм и зекIуэм 
зэхъуэкIы ныгъэ имыгъуэт 
щIыкIэ, ижьы-ижьыж лъан-
дэрэ къы щыщIэдзауэ лъэп-
къым къыдекIуэкI зекIуэ ха-
бзэхэр убзыхуа зэрыхъуам, 
дзэ щэнхабзэу яхэлъам теу-
хуауэ щIэныгъэлIым иджы-
ри 2000 гъэм «ЗекIуэ» зы-
фIи ща тхылъыр Москва 
къы щыдигъэкIауэ зэ ры-
щы тари. 

Тхыдэ щIэныгъэхэмкIэ 
док тор цIэ лъапIэр зыхуа-
гъэ фэща Мэрзей Аслъэнбэч 
ди уп щIэхэм жэуап кърет.

- Аслъэнбэч, зекIуэ Iуэхум 
ущыдихьэхамрэ уи доктор 
лэжьыгъэм узэрелэжьамрэ 
нэхъ убгъуауэ утезгъэп-
сэлъыхьынут.

- Диссертацэм илъэси 9-кIэ 
селэжьащ. Ар къызыхэкIар  
иджыри тхылъищым селэ-
жьы рти аращ. ЗекIуэм сы-
щIы дихьэхам утепсэлъыхь-
мэ, зауэр ще кIуэкI зэманым 
деж зэ пэщIэт лъэныкъуэхэми 
зы лъэпкъым щыщ цIыхухэ-
ми я зэхущытыкIэхэр зезы-
гъа кIуэ хабзэхэр гъащIэм хэ-
зыпща адыгэ лъэпкъыр, за-
уэм и щэнхабзэр къэзы-
гъэщIахэм яхыубжэныр пэжу 
къыслъытащ зэгуэр. Пса-
лъэм папщIэ, ди лъэпкъ тхы-
дэм нэхъ шынагъуэ дыдэу 
къыхэщыж Урыс-Кавказ за-
уэр щекIуэ кIым, я напэр зэра-
хъумэным сыт щыгъуи пы-
лъащ адыгэ хэр. А зауэм хэта 
урыс офицер Дроздов итхы-
гъащ мып хуэдэу: «Iуэхур уэр-
къ хабзэм тету зэрекIуэкIым, 
зэпымыууэ лъэныкъуитIыр 
зэхуэзэурэ зэрызэпсалъэм, 
гупыш хуэу рэ зэрызэхуэсхэм 
зауэр нэхъ псынщIэу ири-
гъэухащ». Адрей зауэхэм 
зэремыщхьым къы хэкIкIэ, 
Урыс-Кавказ зауэм адыгэхэм 
я зэуэкIэ хабзэхэм хэпщIыкIыу 
заригъэ хъуэжащ. Абы гу лъ-
озыгъатэхэм ящыщщ КIашэ 
Адэлджэрий: «Зэбгрыдзауэ 
псэу адыгэхэм къапэщIэт 
бийр бжы гъэкIи IэщэкIи куэд-
кIэ къазэрефIэкIыр зыхамы-
щIэн кIэ Iэмал зэримыIэм и 
гугъу умыщIыххи, езы зауэр 
зэрырагъэкIуэкI щIыкIэм, хэ-
кIыпIэ гуэрхэр къагъуэтыным 
щхьэкIэ сыт хуэдэ Iэмалри 
къагъэсэбэпын хуейуэ къа-
худэкIыу зэрыщытам, уэркъ 
Iуэху еплъыкIэхэри зекIуэм 
пыщIа хабзэхэри ихъуэжащ. 
Захъумэжыным щхьэкIэ абы 
щыгъуэ адыгэхэр зыхуекIуэу 
щыта Iэмалхэр лъэпкъым 
ижь-ижьыж лъандэрэ къы-
декIуэкIа зауэ хабзэхэм  къанэ 
щымыIэу езэгъыу щытауэ 
пхужыIэнукъым, зыIуува Iэ-
натIэ бзаджэм иримыхулIа-
мэ, шэч хэмылъу, зекIуэлI и 
напэ темыхуэн хьэли ягъэ-
лъэ гъуэнтэкъым». Дызытеп-
сэлъыхь Iуэхугъуэм теухуауэ 
къэхутэныгъэ щедгъэкIуэ-

Минск къалэм дэт, Белоруссием и «Мывэ абрагъуэ» 
индустриальнэ паркым иджыблагъэ щекIуэкIащ 
 «БЕЛАГРО-2024» фIэщыгъэр зезыхьэ 34-нэ дунейпсо 
гъэ лъэгъуэныгъэ. Абы я продукцэхэр щагъэлъэгъуащ 
компание 500-м нэблагъэм - Белоруссием, Урысейм, 
Къэзахъстаным, Китайм, Тыркум, Вьетнамым, Къыр-
гъызым, Монголием, Пакистаным, Палестинэм щы-
лажьэхэу. 

ЗЭХУЭСЫМ хэтащ Урысей Федерацэм и Премьер-ми-
нистр Мишустин Михаил икIи Евразием и правите-
льствэхэм я советым щыщхэм я гъусэу зригъэлъэгъуащ 
гъэлъэгъуэныгъэм кърихьэлIа IуэхущIапIэхэм мэкъу-
мэш, ерыскъыхэкIым, псыхэкIым елэжь IэнатIэхэм, 
нэгъуэщIх эми щаIэ ехъулIэныгъэхэр. 

Дунейпсо гъэлъэгъуэныгъэм щыIащ ди къэралым и 
щIыналъэхэм ящыщу 13-м я лIыкIуэхэр. АпхуэдэпщIэ 
зылъысахэм ящыщщ Къэбэрдей-Балъкъэрри. Ди рес-
публикэм и стенд щхьэхуэм щагъэлъэгъуащ нартыху 
жылапхъэ лъэпкъыфIхэр къэзыгъэкI «Отбор», псы-
хэкIхэм елэжь «Живая вода», жыггъэкIхэм къагъэсэбэп 
Iэмэпсымэ зэмылIэужьыгъуэхэр къыщIэзыгъэкI «Ба-
зис», мэрэзей къыщIэзыгъэкI «Фрукт Сити» IуэхущIа-
пIэхэм я продукцэхэр, «Бахъсэн жыг хадэхэм» я 
мыIэрысэхэр, «Нальчик-сладость»-м и кIэнфетхэр.

Ди щIыналъэм и стендыр къызэригъэпэщащ КъБР-м 
«Си хьэрычэт IэнатIэ» и щIыналъэ центрым, «Дунейпсо 
кооперацэмрэ экспортымрэ», «Хьэрычэт мащIэмрэ 
курытымрэ» лъэпкъ пэхуэщIэхэм япкъ иткIэ, КъБР-м 
Эко номикэ зыужьыныгъэмкIэ и министерствэм и дэIэпы-
къуныгъэ хэлъу. 

Къэбэрдей-Балъкъэрым мыхьэнэшхуэ ирет икIи гу-
лъы тэ хэха хуещI Белоруссиемрэ Налшыкрэ зэхуаIэ сату-
экономикэ зэпыщIэныгъэхэм, ахэр зэрыригъэфIэкIуэн-
ми яужь ит зэпытщ. Псалъэм папщIэ, 2023 гъэм къри-
убыдэу щIыналъитIым зэдащIа сатум и куэдагъыр, 2022 
гъэм щыIа бжыгъэхэм елъытауэ, процент 13,4-кIэ нэ-
хъыбэ хъуащ. 

Апхуэдэуи УФ-м и Федеральнэ таможнэ къулыкъум 
къызэритамкIэ, 2023 гъэм Къэбэрдей-Балъкъэрым Бе-
лоруссием мэкъумэш-промышленнэ продукцэу тонн 
623-рэ хуригъэшащ. Абы хохьэ гъавэ жылапхъэхэр, 
IэфIыкIэхэр, псыхэкIхэр, нэгъуэщIхэри. 

Ди республикэм Минск ирищIылIа лъэныкъуитI зэ-
гурыIуэныгъэм ипкъ иткIэ, а къэралым долажьэ «Гибрид 
СК», «Отбор», «Элеватор», «Жако», «Нальчик-сладость », 
«Аква-Кристалл», «Терекалмаз» IуэхущIапIэхэр. Абы 
нэмыщI, дызэрыт илъэсым зэрыщIидзэрэ ди щIына-
лъэм и мэкъумэш IуэхущIапIэхэм Белоруссием къыща-
щэхуащ Минск къалэм дэт трактор заводым къыщIи-
гъэкIа техникэу 45-рэ. 

БАТОКЪУЭ Албэч. 

«Адыгэ псалъэр» дапщэщи лэжьы-
гъэ кIэ дапыщIащ газетеджэхэм. Ди 
щIэ джыкIакIуэ лъапIэхэр щIэх-щIэ-
хыурэ  къопсалъэ, къыщIохьэ, къытху-
отхэ. Иужь рейуэ редакцэм къыIэрыхьа 
тхыгъэр теухуащ егъэджакIуэ Iэзэ, лэ-
жьы гъэм и къызэгъэпэщакIуэ IэкIуэ-
лъа кIуэ, Шэджэм щIыналъэм егъэ джэ-
ныгъэмкIэ и IэнатIэм и унафэщI Iэрып-
щэ Жаннэ Къасым и пхъум. Егъэ джэ-
ныгъэ-гъэсэ ныгъэ IэнатIэм щIыпIэм 
зыщи у жьы ным кIэ фIыщIэшхуэ зыб-
гъэдэлъ лэжьакIуэ гумызагъэм и гъа-
щIэм, бгъэ дэлъ гупсы сэхэмрэ Iуэху 
еплъы кIэхэмрэ щыгъуазэ дыхуищIащ 
ди республикэм фIыуэ къыщацIыху 
 гъуазджэхутэ бзылъ хугъэ, Искусство-
ведхэм я зэгухьэныгъэм (АИС) хэт, а зэ-
гухьэныгъэм Къэбэрдей-Балъкъэрым 
щиIэ къудамэм и пашэ Аппаевэ Жау-
хар. Ди щIэджыкIакIуэхэм фи пащхьэ 
ди гуапэу идолъхьэ а тхыгъэр. 

«Iэрыпщэ Жаннэ Къасым и пхъум био-
логиемкIэ егъэджакIуэ IэщIагъэр къызэ-
рыхихар зыми гъэщIэгъуэн ящыхъуауэ 
щытакъым, сыту жыпIэмэ курыт школым 
и химие-биологие классыр ехъулIэны-
гъэфIхэр иIэу къэзыуха пщащэм куэд 
л ъандэрэ триухуакIэт гъащIэ гъусэ ищIы-
ну IэщIагъэр, абы фIыуэ щыгъуазэт 
хъыджэбз акъылыфIэм и адэ-анэри 
Iыхьлыхэри. КъБКъУ-м и биологие факу-
льтетыр фIы дыдэу къиухри, Жаннэ къи-
гъэзэжащ щалъхуа Шэджэм жылэм, 
егъэджакIуэ IэнатIэми занщIэу пэрыу-
ващ. Абы зэрыжиIэмкIэ, и IэщIагъэм 
«ирилэжьэн» щIидзакIэт иджыри школ 
партэм дэсу: хуабжьу фIэфIт езыр 
дэзыхьэх биологие щIэныгъэм и щэ-
хухэмкIэ и классэгъухэм ядэгуэшэн, ахэр 
къызэригъэдэIуэным, биологием зэ-
рыдригъэхьэхыным хущIэкъуу. 

Гурэ псэкIэ къыхиха IэщIагъэмкIэ щIэ-
ныгъэ нэхъыщхьэ зэзыгъэгъуэта Жаннэ 
щIэх дыдэу Iэижь хуэхъуащ егъэджакIуэ 
IэщIагъэм. Жэуаплыныгъэ хэлъу и къа-
лэнхэр зэфIихыу, къыдэлажьэ егъэ-
джакIуэхэми и нэIэм щIэт еджакIуэ 
цIыкIухэми бзэ къахуигъуэту, а псоми 
пщIэ, гулъытэ къадэкIуэу IэнатIэр ири-
хьэкIырт абы. Егъэджэныгъэ-гъэсэны-
гъэ лэжьыгъэм хэт лъэныкъуэхэр: уна-
фэщIхэри, сабийхэри, абыхэм я адэ-
анэхэри - псори къыхуарэзыуэ лажьэрт 
Iэрыпщэр, мурадыщIэхэр и куэду, Iуэху-
гъуэщIэхэм я жэрдэмщIакIуэу. Апхуэдэ 
лэжьакIуэ жаным гу къылъамытэу къэ-
накъым. Куэд дэмыкIыу Жаннэ ира-
гъэблэгъащ Шэджэм щIыналъэм егъэ-
джэныгъэмкIэ и IэнатIэм, абы и пашэ 
 къалэныр къыхуагъэлъагъуэри. 

- Сызрагъэблэгъа IэнатIэр къулыкъу 
дэкIуеипIэу къэслъытакъым – ар си деж-
кIэ гъащIэм къысхуигъэува, си къару се-
плъыжыну Iэмал къыщызита гъэунэхуны-
гъэт. Хуабжьу сэбэпышхуэ къысхуэхъуащ 
курыт школым сызэрыщылэжьар, абы 
щекIуэкI куэдым сызэрыщыгъуазэр, - 
жеIэ Iэрыпщэм. - ЖыпIэнурамэ, егъэ-
джэ ныгъэмкIэ IэнатIэм и пщэрылъ къа-
лэнышхуэхэмрэ щызэфIах лэжьыгъэхэм 
я куэдагъымрэ сызыIэпашащ зэман 
кIэщIым къриубыдэу. Къыхэзгъэщыну 
сыхуейщ егъэджэныгъэ-гъэсэныгъэ Iэ-
натIэр и купщIэкIэ адрейхэм зэремыщ-
хьыр: ар махуэ къэс зызыужь, зызы-
хъуэж, Iуэху еплъыкIэщIэхэмрэ мар-
дэщIэхэмрэ къызыхыхьэщ, лэжьыгъэм и 
фIагъыр дапщэщи щрагъэфIакIуэщ, 
зэплъэкIыпIэ щумыгъуэтщ.

Пэжу, гурэ псэкIэ зи лэжьыгъэр езы-
хьэкI лэжьакIуэ гумызагъэм къыщыхуи-
хуэ щыIэщ зыгъэпсэхугъуэ махуэ имыIэу 
мазэр щрихьэкIи лэжьапIэм псоми яужь 
къыщыщIэкIыжи. АтIэми, Жаннэ къызэ-
рилъытэмкIэ, апхуэдэ лъэпощхьэпохэра-
къым нэхъыщхьэр, атIэ лэжьыгъэр 
къызыхуэтыншэу, и чэзум икIи фIагъ 
 лъагэ иIэу зэфIэхынырщ. Iэрыпщэр зи 
пашэ гупым и дежкIэ дапщэщи аращ нэ-
хъыщхьэр. ЗэгурыIуэрэ зэдэIуэжу, зэчэн-

кIым, а иужьрей Iуэху еплъы-
кIэм хуэдэхэр ди лэжьыгъэм 
къы щытлъытакъым, икIи 
адыгэм я зауэ егъэкIуэкIыкIэр 
къыщыхэдгъэщкIэ, зи гугъу 
тщIыр Урыс-Кавказ зауэжьыр 
къэхъеиным куэдкIэ япэ иту 
къежьа, екIуэкIа хабзэхэрщ.

- Пэжу, IуэрыIуатэми хэтщ 
зекIуэр, абы ехьэлIа хаб-
зэхэр. Ауэ щыхъукIэ, зекIуэ 
щэнхабзэр лъэхъэнэжьым 
къыщежьэу жыпIэ хъуну 
къыщIэкIынщ?! 

- Пэжщ. Апхуэдэу ди тхы-
дэм къыхощыж хабзэ дахэ 
куэд. IуэрыIуатэм къызэ ры-
хэщымкIэ, пасэ зэманым за-
уэ къызэрыхъеям и хъыба-
рыр псоми ирагъащIэрт. Зауэ 
зращIылIэм я деж шабзэ 
 къута ирагъэхьу щытащ. Абы 
 къикIырат: дынывэзэуэнущи, 
хъыбар фыдогъащIэ. Ап хуэ-
дэ IуэхукIэ ягъэкIуа лIы-         
кIуэр букIыныр къемызэгъыу 
ялъы тэу щытащ пасэрей 
адыгэ хэм, абы къыхэкIыуи 
жаIэрт мыпхуэдэу: «ЛIыкIуэ 
яукI хабзэкъым». Псалъэн-
шэу бийм зыкърагъащIэу 
зэрыщыта Iэмалхэм ящыщщ 
щIэныгъэлI Унэрокъуэ Рае и 
лэжьыгъэхэм къыщигъэлъа-
гъуэ мы щапхъэхэр: «Зауэ 
IуэхукIэ бийм епсэлъэн му-
рад зиIэу кIуэхэм ящыщ зы, 
шым къепсыхырт, и шыр уанэ 
къуапэпхэнж ищIырти, и гу-
пэр бийм хуэгъэзауэ увырт. 
Мобыхэм кърагъэлъагъу да-
мыгъэм къикIым елъытауэ е 
арэзы хъурт епсэлъэну, 
ехъур тэкъым». Зауэ гуащIэр 
щекIуэкIым деж, бийм уи 
щIыб хуэбгъазэу ущIэпхъуэ-
жыныр напэм къемызэгъыу 
къалъытэмэ, ебгъэрыкIуэны-
гъэхэм деж апхуэдэутэкъым 
Iуэхум зэреплъыр. Сталь К. 
итхыгъащ мыпхуэдэу: «Зэ-
хэуэ гуащIэр екIуэкIыу ущIэп-
хъуэжыныр адыгэхэм емы-
кIуу къалъытэртэкъым, щIэп-
хъуэжа гупым и къарур 
 къы зэщIигъэуIуэжрэ щы ху-
лъэкIым деж занщIэу зэуэ-
ным пищэжмэ. Гупыр хуты-
къуауэ, зэуэным зыкIи хуэмы-
хьэзыру бийр къытеуамэ, зы-
хъунщIэ хэмылъу яш, я 
мылъку трахамэ е щикIуэ-
тыжхэм щыгъуэ езыхэм ящы-
щу къаукIахэм я хьэдэхэр 
къа гъэнамэ - мис ар на-
пэтехщ». И псэр ихъумэ жы-
ным щхьэкIэ, псори бийм 
къыхуигъанэу къыщIэпхъуэ-
жар цIэнапейкIэ ягъэIут, 
ягъэ пудырт. Къуентхъ къа-
щIа шы, Iэщ хуэдэхэр я зэ-
фIэкIым и нэщэнэу, я лIы-
гъэр здынэсыр къигъэнаIуэу 
къалъытэрт зекIуэлIхэм. 
Псом хуэмыдэу ар наIуэ къэ-
хъуащ ику ит лIэщIыгъуэхэу 
зекIуэм и Iуэхум хуабжьу зы-
щиужьам. Хъан-Джэрий и зэ-
маным зауэншэу уи къуент-
хъыр зейм зытребгъэхы жы-
ныр емыкIуу къабжу щытамэ, 
Андемыркъанрэ IуэрыIуатэм 
хэт адрей лIыхъужьхэмрэ зэ-
зауэ хэмыту къуентхъ зыIэ-

рыбгъэхьэну я напэм трагъа-
хуэртэкъым. Псалъэм па-
пщIэ, шыбз гуартэр ира-
хужьэу ежьэж хъунуми, ар 
зейхэм япэщIэувэу къарукIэ 
къытрахмэ нэхъ къащтэрт 
зекIуэлIхэм.

- Дызыщымыгъуазэ зе-
кIуэ, зауэ хабзэхэр щыIэ 
 хъунщ, дауи, Аслъэнбэч. Уэ 
къэп тIэщIауэ уи диссерта-
цэм къыхэщыжхэмкIэ ди 
щIэджыкIакIуэхэм уадэгуэ-
шамэ, яфIэгъэщIэгъуэн 
 хъунт. 

- Псалъэм папщIэ, къэбэр-
дейхэм хабзэншагъэ нэхъ 
 къемызэгъ дыдэхэм ящыщу 
къалъытэрт узытеуам мафIэ 
щIэбдзэныр... Псом хуэ мы-
дэу и гъавэ бгъэсыну я на-
пэмрэ щIыхьымрэ зыкIи 
къра гъэкIуртэкъым. Хъан-
Джэрий зэритхымкIэ, зи фыз 
ядыгъуам а къедыгъуам и 
унэри, и жылэри игъэсыну 
 хуитт, ауэ арыншауэ псэуа-
лъэ закъуи, ар уи бий кIэуфIы-
цIым ейуи ирехъуи, мафIэ 
щIадзэныр зыкIи кърагъэзэ-
гъыртэкъым. Унэм уеIусэ мы-
хъуну къалъытэу зэрыщытам 
къыхэкIыу, абы щIэс цIыхухэр 
щIэбукIыхьынуи ухуиттэ-
къым. Ар щыхьэт тохъуэ нэ-
хъыжьхэм нобэр къыздэсым 
яIурылъ псалъэм: «Унэм 
цIыху щыбукIыну адыгэ хаб-
зэм идэркъым». Нэхъыщхьэ 
дыдэращи, уи псэр пыту 
бийм зебгъэубыдыныр зауэ-
лIым и пщIэм зыкIи къемы-
зэгъ Iуэхут. Бгырысхэм къезэ-
уа урыс офицерхэм къызэ ра-
IуэтэжымкIэ, зэзэмызэххэт 
адыгэхэм ящыщ гъэру къы-
щаубыдыфыр. Бларамберг 
адыгэхэм ятеухуауэ мып-
хуэдэу итхыгъащ: «Бийм къа-
увыхьарэ хэкIыпIэ лъэпкъ 
ямы Iэжу щыхъум дежи, гъэр 
замыщIу, къэзауэурэ я псэр 
ят абыхэм». Мыри гъэщIэ-
гъуэнщ: адыгэхэм ижь лъан-
дэрэ уи IэкIэ уи псэр хэп-
хыжыныр, зыбукIыжыныр 
емыкIушхуэу къалъытэу щы-
тащ, гъэру яубыдыным Iуэхур 
хуэкIуэми, къаукIыху бийм 
езауэ мыхъумэ зызукIыж 
 къахэкIтэкъым. Абы щыхьэт 
тохъуэ Сталь К. и псалъэхэр: 
«ЗэуапIэм гъэру щаубыда 
адыгэм и пщIэри и щIыхьри 
зэи къыхудэмыхыжыну фIэ-
кIуэ дырт икIи къэхъуртэкъым 
Iэщэ зыIэщIэлъ зауэлIым 
гъэру зыщит. И шыр щIаукIы-
к Iами, и къарур иухами, и 
псэр пытыху, къаукIыху зэуэ-
нущ». Зауэм уи Iэщэр щып-
фIэкIуэдынри напэтехыу къа-
лъытэрт. ЗекIуэлIыр къаукIа-
мэ, езыри абы и Iэщэ-фа-
щэри бийм Iэрамыгъэхьэу и 
гъусэхэм къахьыжын хуейт. 
ЯукIам и Iэщэ-фащэр зыIэры-
зыгъэхьэну хуейхэмрэ ар 
бийм Iэрызымыгъэхьэну 
 хущIэкъухэмрэ щызэхэуэ, 
щы зэ рыукI куэдрэ къэхъурт. 
НэгъуэщI хэкIыпIэ зимыIэ-
жым, и Iэщэр бийм къыхуи-
мыгъэ нэн щхьэкIэ, ар къэб-

гъэсэбэп мыхъужыну ищIырт. 
- Адыгэм и хьэдащхьэ 

 зауэ губгъуэм кърамынэу, 
хэкум яхьыжрэ, пщIэ  хуащIу 
щIалъхьэжу зэрыщыта къу-
дейр сыт и уасэ!

- Зауэм ехьэлIа адыгэ 
лъэпкъ хабзэм къызэригъэу-
вымкIэ, езыхэм ящыщу къау-
кIахэм я хьэдэхэр губгъуэм 
къранэуи бийм къыхуа-
гъанэуи щытакъым. Iэмал 
имы Iэу ахэр къыздахьыжрэ 
пщIэ иIэу щIалъхьэжамэ - 
итIанэ зекIуэлI гупым я напэр 
яхъумэжауэ убж хъунут. Лонг-
ворт абы теухуауэ итхыгъащ: 
«ПхуэмыIуэтэным хуэдизщ 
адыгэхэм зауэм хэкIуэда я 
лъэпкъэгъухэм хуащI пщIэр. 
Сыт а лIам зыхищIэжынур, 
сыткIэ хуеиж ар апхуэдиз гу-
лъытэм жызыIэни щыIэщ, 
ауэ мыхэр апхуэдэукъым абы 
зэрегупсысыр. Ящыщ гуэр 
зэуапIэм къыщыхагъэщIауэ 
зылъэгъуа псори хущIокъу 
хьэдэр къащтэжыным. Апхуэ-
дэм деж екIуэкI лъыгъажэм 
ухэплъэн къудейр шынагъуэ-
щи, абы кърикIуэжыр нэхъ 
шы нагъуэжщ...». Адыгэхэм 
ящыщу къаукIахэр дэнэ къэ-
на, бийм я хьэдэхэми пщIэ 
 хуащIырт. Хьэдэр зейм ира-
тыжыну Iэмал щымыIэмэ, 
цIыхугъэу ябжырт, ар зыхуей 
хуэгъэзауэ, лIа дэтхэнэми 
зэрыхуэфащэм тету, щIэлъ-
хьэныр. НэгъуэщI лъэпкъ хэм 
щезауэу щыта лъэхъэнэм, 
адыгэхэм я хьэ дэхэр зэу-
апIэм кърамыхыжу къэнамэ, 
бийм ахэр къращэжырт. Я ду-
ней тетыкIэм, я псэукIэм 
адыгэ хэр зауэм хуабжьу хуэ-
Iэижь ищIами, гущIэгъунша-
гъэр, къанлыуэ щытыныр 
лъэп къым нэщэнэ хуэхъуа-
къым. Зауэм гъэр къыщащIа-
хэр яукIынкIэ е абыхэм лей 
трагъэхьэнкIэ Iэмал иIэтэ-
къым адыгэхэм. Псом хуэ-
мыдэу цIыхубзхэм нэхъ пщIэ 
лей хуащIырт, ахэр лъэсу 
 къахуу щытакъым, атIэ шып-
лIэкIэ къахьырт. Я щхьэ хуа-
гъэфащэртэкъым уIэгъэ е 
Iэщэ зыIэщIэмылъым езэуэ-
нуи. Ар зи напэм тезыгъэхуам 
«лIыкъым ар» хужаIэрт. 

- Апхуэдэ хабзэ гъэщIэ-
гъуэнхэр зезыхьа лъэпкъыр 
Урыс-Кавказ зауэр щекIуэ-
кIым щыгъуэ языныкъуэ-
хэм деж а хабзэхэм ебэкъуэн  
хуей щIэхъуар сыту пIэрэ? 

- Щхьэусыгъуэр зыщ: бийм 
езым, хабзэ гуэри хэмылъу, 
лъэпкъгъэкIуэд Iуэху бза-
джэр къыщыкIэлъызэрихьэм 
деж, адыгэхэм нэгъуэщI хэ-
кIы пIэ къахуэнэжакъым, сыт 
хуэдэ Iэмалри къагъэсэбэпу 
абы пэщIэтын фIэкIа.

- Доктор лэжьыгъэр щыб-
гъэхьэзырым, адыгэм и зе-
кIуэ хабзэм щыхьэт техъуэ 
тхыгъэхэр къэптIэщIы жы-
ным гугъу удехьа, Ас-
лъэнбэч?

- Дэфтэр лъыхъуэн, къэтIэ-
щIын, къэулъэпхъэщы жы-
ным сыхэтакъым. Сыту жы-
пIэмэ, адыгэм и зекIуэ хаб-
зэм теухуауэ европей, урыс 
зыплъыхьакIуэхэм ятхыжа 
тхыгъэ бжыгъэншэхэр щы-
Iэщ. КъищынэмыщIауэ, зек-
Iуэ щэнхабзэм щыгъуазэ нэ-
хъыжьхэри тхуэузыншэщ. 

- АдэкIэ узэлэжьынур, да-
уи, убзыхуагъэнщ?

- Сигу илъщ Къухьэ пIэ Кав-
казым и уэркъыгъуэм зэ-
рызиужьамрэ абы епхауэ 
щыIа щэнхабзэмрэ сытет-
хыхьыну, илъэситхум къри-
убыдэу тхылъ къыдэзгъэкIы-
ну.

- Лъэпкъ щэнхабзэмрэ 
тхы дэмрэ хуэблэжьым пIэ-
кIуэ жын пщIэрэ нэмысрэ 
бгъуэту упсэуну ди гуапэщ, 
Аслъэнбэч! 

- Упсэу!

Епсэлъар 
ФЫРЭ Анфисэщ. 

Бей Лианэ Каменномост (Къар-
мэхьэблэ) къуа жэм дэт курыт 
еджапIэ №2-м и унафэщIым 
гъэсэныгъэ Iуэхухэм рэ жылагъуэ 
зэгухьэныгъэхэм ядэ лэжьэнымкIэ 
и чэнджэщэгъущ.  «Пэрытхэм я 
зэщIэхъееныгъэ» зэгухьэныгъэм 
школым щыIэ и къудамэр и нэIэ 
щIэтщ. Лэжьыгъэм гурэ псэ кIэ 
пэрытщ, еджакIуэхэм щIэныгъэ 
лъабжьэ яIэным, гъэсэныгъэ рэ 
хьэл-щэн дахэхэр яхэлъыным и 
 гуащIэ ирехьэлIэ. Абы папщIэ 
щIыхь, фIыщIэ тхылъхэри къыхуа-
гъэфэщащ. Иджыблагъэ Лианэ 
къыхуагъэфэщащ республикэм и 
къэрал щIалэгъуалэ политикэм зи-
ужьыным хуищI хэлъхьэныгъэм 
папщIэ фIыщIэ тхылъ. Бзылъху-
гъэр и IэнатIэм теухуа гупсысэхэм-
кIэ къыддогуашэ

- Лианэ, щIэныгъэ нэхъыщхьэ 
щы зэбгъэгъуэтар дэнэ?

- 2007 гъэм Къэбэрдей-Балъкъэр 
къэрал университетым адыгэбзэм-
кIэ и къудамэр къэзухащ. Студент 
гъащIэр щIэщыгъуэу, купщIафIэу 
щытащ икIи а зэманыр гуапэу сигу 
къинащ. Адыгэбзэр фIыуэ слъагъу-
нымкIэ, лъэпкъыпсэу сыщытыным-
кIэ щапхъэ схуэхъуащ си адэ 
 шыпхъу, адыгэ радиом и лэжьакIуэ 
МахуэлI Хъаджэт. 

- Школ унафэщIым и чэнджэ-
щэгъу IэнатIэм упэрыувагъащIэ щ…

- Дзэлыкъуэ щIыналъэм щыIэ 
курыт еджапIэу 8-м школым и уна-
фэщIым и чэнджэщэгъу IэнатIэщIэр 

къы щызэрагъэпэщати, Къар мэ-
хьэб лэ курыт школ №2-ри абы хиу-
бы дащ. НэхъапэкIэ психологыу, 
библиотекэм и лэжьакIуэу сыщы-
тащ. А IэнатIэхэм къыщысщIахэр,           
гу зы лъыстахэр къыщысхуосэ бэп 
иджы сызыпэрытым. Сабийхэм са-
хэтыну, садэлэжьэну, щIэщыгъуэ 
гуэр хэр къахуэзгупсысурэ еджэным-
рэ жылагъуэ Iуэхухэм хэтынымрэ 
 дезгъэхьэхыну сфIэфIщ егъэлеяуэ. 

- АтIэ сыт хуэдэ ди къуажэ сабий-
хэр? 

- Си гур хегъахъуэ я гур утIыпщауэ 
сыт хуэдэ Iуэхуми зезыпщытыф 
щIалэгъуалэ дызэриIэм. Иджырей 
щIэблэр щыкIауэ жызыIэ куэд 
щыIэщ. Сэ а гупсысэм зэи арэзы 
сытехъуэнукъым. Сызыхэт ныб-
жьыщIэ цIыкIухэр щIэблэ гъэсам, 
хабзэ зыхэлъым, щIэныгъэм хуэпаб-
гъэм, зи гур зэIухам я щапхъэщ. 
Пщэрылъ ящысщIаIауэ сыкъыща-
гъэщIэхъуа къэхъуакъым, атIэ си 
щхьэр лъагэу сагъэIэт зэпытщ. 

- «Пэрытхэм я зэщIэхъееныгъэ» 
зэгухьэныгъэм школым щиIэ къу-
дамэр уи нэIэ щIэтщ. НыбжьыщIэ 
жанхэм я гугъу уэзгъэщIынут… 

- «Пэрытхэм я зэщIэхъееныгъэ» 
зэгухьэныгъэм и IуэхущIафэхэр зэ-
пыуркъым. Ди школым щыIэ къуда-
мэр нэхъ хэлъэт зиIэхэм ящыщщ. 

Iуэху щхьэпэ куэдым дыхэтщи, щап-
хъэ зыбжани къэсхьынщ. Урысейм 
Кърымыр къыщыгухьэжам и махуэр  
дгъэлъапIэу, ди къэралым и ны пыр 
зыIыгъ ныбжьыщIэхэр иувы кIыу 10 
бжыгъэр къызыхэщ теплъэ дахэ 
къызэдгъэпэщар абыхэм ящыщщ. 
Къэралым и Конституцэм, Хэкум и 
къыщхьэщыжакIуэхэм, Хэку зауэш-

хуэм къыщытхьа ТекIуэныгъэ Иным 
и махуэхэр дгъэлъапIэу флешмоб-
хэм дыхэтащ. Школым що кIуэкI 
«лIыхъужьыгъэм и дерсхэри». 
Абыхэм къыдогъэблагъэ дзэ Iуэху 
хэхам къулыкъу щызыщIэхэр. 

Дзэлыкъуэ щIыналъэм и илъэси 
100-р зэрагъэлъэпIами жыджэру 
ды хэтащ. ЕджакIуэхэм нэхъ нэIу-
рыту едгъэцIыхуащ щIыналъэм и 
гимныр, гербыр, ныпыр. Ди къуа-
жэм и тхыдэм, къыдэкIа цIыху щэ-
джащэхэм теухуауэ дерсхэр екIуэ-
кIащ. 

Къыхэзгъэщыну си гуапэщ Мос-
ква ВДНХ-м щекIуэкIа «Россия» гъэ-
лъэгъуэныгъэ-зэхыхьэм республи-
кэм и лIыкIуэхэм сахэту сызэры-
щыIар.

- Лъэпкъ гупсысэ къызыхэщ 
Iуэху гъуэхэм я гугъу пщIымэ …

- СфIэфIщ апхуэдэ Iуэху сыхэтыну. 
Ар макъамэ пшыхь, театр гъэлъэ-
гъуэныгъэ е зэIущIэ гуэр ирехъу, Iэ-
мал имыIэу щIэщыгъуэ гуэр къыхы-
зох, сызыхэт цIыкIухэм псэкупсагъэ 
яхэслъхьэнымкIи ахэр щхьэпэщ. Ди 
бзэм, ди ныпым, ди фащэм я ма-
хуэхэр дгъэлъапIэныр зыхэтлъхьэ 
щыIэкъым. Еджэным, Хэкур фIыуэ 
ялъагъуным, щэнхабзэ зыхалъ-
хьэным, къыддекIуэкI хабзэхэр 
ялъы тэным ди сабийхэр нэхъри дед-

Ди зэфIэкIхэр
Мински щынаIуэщ

гъэхьэхын папщIэ Iэмалхэм дыхуо-
кIуэ. Щапхъэу къэсхьынщ, щIэх-
щIэхыурэ губгъуэм ныбжьыщIэхэм я 
шу зекIуэ зэрыщекIуэкIыр. 

Ди усакIуэшхуэ Къэшэж Иннэ и 
илъэс 80-м ирихьэлIэу «Пэрытхэм я 
зэщIэхъееныгъэ» зэгухьэныгъэм ди 
школым щиIэ и къудамэм къызэри-
гъэпэщащ литературэ хьэщIэщ. 
Абы Сэрмакъ, Малкэ, Приречнэ 
къуа жэхэм я еджакIуэ пэрытхэри 
къеб лэгъащ. Псоми гукъинэж ящы-
хъуащ а пшыхьыр. 

- Гурэ псэкIэ IэнатIэм упэры-
тыным утезыгъэгушхуэр сыт? 

- Си унагъуэр си щIыбагъым 
къызэрыдэтым. Си гуащэмрэ тхьэ-
мадэмрэ сыткIи щапхъэ схуохъу. Си 
гуащэм илъэс куэд хъуауэ класс нэ-
хъыжьхэр есэпым хурегъаджэ. 
Быным ехъулIэныгъэ яIэу плъагъу-
ми, хуабжьу уегъэгушхуэ. ЩIалэ нэ-
хъыжь Ислъам тху защIэкIэ курыт 
еджапIэр къиухри, Ставрополь ме-
дицинэмкIэ университетым щIэтIыс-
хьащ, дзэ дохутыру йоджэ. Беслъэн 
10-нэ классыр къиухащ, фIы за-
щIэкIэ йоджэ, юристу еджэну и му-
радщ. Рианнэ етхуанэ классыр къи-
ухащ, и дэлъхухэм закъыкIэримы-
гъэхуну хущIокъу. 

- Тхьэм уригъэфIакIуэ! 
Епсэлъар ГУГЪУЭТ Заремэщ.

джэщыжу лажьэ гупым зэдэууэ зэфIах я 
пащхьэ къиувэ къалэнхэр, жэрдэмыфI-
хэм гъуэгу ягъуэт, нэмыщIысахэм гуп-
сэхуу йолэжьыж. И нэIэм щIэтхэм къаб-
гъэдэкI еплъыкIэщIэхэм набдзэ губ дзап-
лъэу щыгъуазэ зыхуещI унафэщIым, 
пщIэ яхуищIу, гуапагъэрэ зэхэщIыкI 
 куу рэ хэлъу ядолажьэ. 

Иджырей лъэхъэнэм гулъытэ нэхъыбэ 
зыхуащIыр къызэрымыкIуэ еплъы кIэ-
хэмрэ Iуэху бгъэдыхьэкIэхэмрэщ. Ауэ 
щыхъукIэ, гупсысэ шэщIа зыбгъэдэлъ, 
творческэу лэжьыгъэм бгъэдыхьэ 
бзылъхугъэ зэчиифIэм, щIэныгъэ куурэ 
зэхэщIыкI лъагэрэ зиIэм хулъокI гупыр 
фIым хузэщIигъэуIуэн, IэнатIэм къыхы-
хьэ щIэхэр къызыхуэтыншэу гъэзэ-
щIэным хущIэкъуу. Лэжьыгъэм и къызэ-
гъэпэщакIуэ IэкIуэлъакIуэу зыкъэзыгъэ-
лъэ гъуа Iэрыпщэм IэнатIэм къыпэщылъ 
къалэнхэр тэрэзу зэфIэха хъуным 
мыхьэнэшхуэ ирет: гужьеигъуэ хэмылъу, 
зи чэзур япэ иригъэщу, гупсысэрэ акъыл-
рэ хэлъу мэлажьэ езыри и IэщIагъэлI-
хэри. УнафэщIым и Iуэху бгъэдыхьэкIэр, 
Iуэху зехьэкIэ мардэхэр щапхъэ яхуохъу 
къыдэлажьэхэм. 

- КъызэрыслъытэмкIэ, Шэджэм щIы-
налъэм егъэджэныгъэмкIэ и IэнатIэм и 
IэщIагъэлIхэми абы епха адрей лэ-
жьакIуэхэми ди насып къикIащ Iэрып щэ  
Жаннэ хуэдэ пашэ зэрыдиIэмкIэ. Зи 
IэщIагъэм хуэIэижь, гъэсэныгъэ дахэ 
зыхэлъ, щIэныгъэфI зыбгъэдэлъ, цIыху 
хэтыкIэ зыщIэ а лэжьакIуэ гумызагъэм 
пщIэрэ щIыхьрэ щиIэщ щIыналъэм. А 
псори абы къилэжьащ и къалэнхэр 
хьэлэлу, нэсу, жэуаплыныгъэ хэлъу зэ-
ры зэфIихымкIэ, Iуэхуми цIыхуми сакъыу 
зэ рахущытымкIэ, зыужьыныгъэмрэ 
 ехъу лIэныгъэмрэ и плъапIэу зэры щы-
тым кIэ, - жеIэ Шэджэм ЕтIуанэ къуажэм 
дэт курыт школ №3-м и унафэщI,  КъБР-м 
егъэджэныгъэмкIэ щIыхь зиIэ и лэ-
жьакIуэ Къарэмызэ Хьэсэн. 

 Абы и псалъэхэм пызыщэ Гелястановэ 
Аннэ, РСФСР-м егъэджэныгъэмкIэ и от-
личникым, зэрыжиIэмкIэ, Iэрыпщэ Жан-
нэ жыжьэ нэс гупсысэ зыбгъэдэлъ уна-
фэщIщ. ЕгъэджакIуэу школым лэжьэн 
щыщIэзыдза а къулыкъущIэм егъэ-
джэныгъэм и дэкIуеипIэхэм ящыщ куэд 
къикIуащ, абы къыхэкIыуи IэнатIэм 
щекIуэкI Iуэхухэм сыт хуэдэ лъэныкъуэ-
кIи щыгъуазэщ. 

- Жаннэ егъэджэныгъэмкIэ щIыналъэ 
IуэхущIапIэм и пашэ зэрыхъурэ IэнатIэм 

хэпщIыкIыу зиужьащ, щекIуэкI егъэджэ-
ныгъэкIи гъэсэныгъэ IуэхумкIи. Апхуэдэу 
ар набдзэгубдзаплъэу ядолажьэ педаго-
гикэм къыхыхьагъащIэ щIалэгъуалэм, - 
жеIэ Гелястановэм. 

УнафэщI щыпкъэм гулъытэшхуэ хуещI 
и нэIэ щIэт IуэхущIапIэхэм щекIуэкI мето-
дикэ лэжьыгъэр къэпщытэным, шко-
лакIуэ нэхъыбэ школ, районпсо, рес-
публикэ зэпеуэхэм жыджэру хэшэным, 
егъэджакIуэхэм ябгъэдэлъ Iэзагъым 
зэпымыууэ хэгъэхъуэным. Абы къызэри-
лъытэмкIэ, уи пIэм уиуджыхьрэ зэ уз-
дынэса лъагапIэм деж укъыщынэу щыт-
мэ, зыужьыныгъэми ехъулIэныгъэми 
ухуэ кIуэфынукъым, псом хуэмыдэу егъэ-
джакIуэр. Ябгъэдэлъ зэфIэкIым ще-
плъыж, адрейхэм я Iуэху зехьэкIэ пэрыт-
хэм щыкIэлъыплъ утыку хуитщ зэпеуэ 
зэмылIэужьыгъуэхэр. Iэрыпщэм и уна-
фэм щIэт курыт школхэм я егъэджа-
кIуэхэри абыхэм я гъэсэнхэри апхуэдэу 
дапщэщи жыджэру хэтщ щIыналъэпсо, 
Кавказ Ищхъэрэпсо, къэралпсо зэпе-
уэхэм, олимпиадэхэм, ехъулIэныгъэфI-
хэр къыщахьу, щапхъэу ягъэлъагъуэу. 
Апхуэдэ Iуэху бгъэдыхьэкIэ мардэ хэм 
егъэджэныгъэр зэрырагъэфIакIуэр  ещIэ 
Iэрыпщэм. 

- ЗэрыфщIэщи, 2023 гъэр Егъэ-
джакIуэмрэ унэтIакIуэмрэ я илъэсу ди 
къэралым щагъэувауэ щытащ. Абы къы-
зэщIиубыдэ Iуэхугъуэ куэдым жыджэру 
хэтащ ди егъэджэныгъэ IэнатIэр, ди деж 
къыщызэдгъэпэщахэри яхэту. Апхуэ-
дэхэщ, къапщтэмэ, ди деж щекIуэкIахэу 
КъБР-м и еджапIэхэм я унафэщIхэм я 
зэхуэс иныр, КъБР-м и егъэджакIуэ ныб-
жьыщIэхэм я зэIущIэшхуэр, - лэжьыгъэм 
топсэлъыхь Жаннэ. – IэщIагъэм япэ лъэ-
бакъуэ щызычхэм набдзэгубдзаплъэу 
дадэлэжьэным гулъытэ хэха худощI. Мы 
гъэм илъэситI мэхъури, ди Шэджэм щIы-
налъэм щолажьэ «ЩIалэгъуэ PRO» про-
ект хьэлэмэтыр икIи купщIафIэр. Абы 
къыщыгъэлъэгъуа Iуэхугъуэхэр къызы-
хуэтыншэу гъэзэщIэным йогугъу школ 
унафэщIхэр, абыхэм я къуэдзэхэр. Си 
 гуапэ зэрыхъущи, гу лъыдотэ районым и 
курыт школхэм щIалэгъуэ ныбжьым иту 
щылажьэ егъэджакIуэхэм я бжыгъэм 
зэрыхэхъуэм. Ар дызыщыгуфIыкI Iуэху-
гъуэ хэм ящыщщ, сыту жыпIэмэ нэхъы-
жьыфIхэр зи щапхъэ а егъэджакIуэ ныб-
жьыщIэхэращ жэрдэмыщIэхэр зи куэдыр, 
IуэхугъуэфIхэм тегушхуэр,  ехъу лIэныгъэ 
лъагэхэри зыIэрызыгъэхьэ фыр. 

Апхуэдэ ехъулIэныгъэфI куэд зыIэри-
гъэхьащ щIыналъэ егъэджэныгъэ Iэна-
тIэм, Iэрыпщэр абы и пашэу зэрыщыт 
илъэсхэм къриубыдэу. А Iуэху зехьэкIэ 
пэрытыр иджы ди республикэм и мыза-
къуэу, федеральнэ утыкушхуэхэми щы-
зэIэпахынущ, щIэупщIэ иIэщи. ЩIына-
лъэ егъэджэныгъэ IэнатIэм апхуэдэ пщIэ 
лъагэ зэригъуэтыр ар узыщыгуфIыкI, 
узэрыпагэ хъуну Iуэхугъуэщ. 

А псори я фIыгъэщ зи къалэнхэр нэсу 
зэфIэхыным хьэлэлу, зэдэууэ, зэ-
гурыIуэрэ зэдэIуэжу елIалIэ лэжьакIуэ 
гупым, абыхэм я унафэщI щыпкъэ, 
лэжьыгъэм и къызэгъэпэщакIуэ Iэзэ, 
цIыху псэ къабзэ Iэрыпщ Жаннэ Къа сым 
и пхъум. Я Iуэхур дэкIыу, щIэблэр гъэ-
сэнымрэ щIэныгъэфI ябгъэдэлъ хьэным-
рэ хуэгъэпса я мурадхэр къе хъулIэу 
дяпэкIи узыншэу лэжьэну ди гуа пэщ. 
Апхуэдэущ узэрылэжьэфынур, IэщIа-
гъэр псэкIэ къыхэпхамэ». 

Зыгъэхьэзырар ЖЫЛАСЭ Маритэщ.

ЩIэныгъэ

ДифI  догъэлъапIэ

Къэбэрдей-Балъкъэрым 
Мэкъумэш хозяйствэмкIэ и 
министерствэм и пресс-
Iуэху щIапIэм иджыблагъэ 
къызэритамкIэ, республи-
кэм и мэкъумэшыщIэхэм 
гъавэ Iухыжыгъуэм жы-
джэру зыхуагъэхьэзыр. 

НОБЭКIЭ мэкъумэш тех-
ни кэхэр губгъуэм зэрихьэ-
ным хуэхьэзырщ, иджыпсту 
лэ жьыгъэхэм щоужьэрэкI 
гъавэщIэр къыщыIахыну, 
ахэр щахъумэну, зы щIалъ-
хьэну гъэтIылъыпIэхэми, гъа-

вэ IыхыпIэхэми, абыхэм хухэ-
ха нэгъуэщI щIыпIэхэми.

Министерствэм зэрыщы-
жаIамкIэ, мы гъэм гъат-
хасэр республикэм щекIуэ-
кIащ щыIэ мэкъумэш-техни-
кэ пIалъэхэм къитIасэу икIи 
абыхэм я щытыкIэм арэзы 
къещI, бжьыхьэсэми щIыте-
гузэвыхьын щымыIэу къа-
лъытэ IэщIагъэлIхэм. 

Зэрыхабзэу, мэкъуауэ-
гъуэм  и кIэ махуэхэм ири-
хьэлIэу, гъавэ къехьэ лIэ-
жыным пыщIа лэжьыгъэхэр 
республикэм и губгъуэхэм 
щрагъажьэ. Япэуи зыпэ-
рыхьэр бжьыхьэсэ хьэмрэ 
гуэдзымрэщ.

ХЬЭЩЫКЪУЕЙ Олег. 



Ди газетым и къыкIэлъыкIуэ номерыр мэкъуауэгъуэм и 14-м къыдэкIынущ.

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарым и къуэ дзэ 
Джатокъуэ Марьянэ, корректорхэу 
ДыщэкI Соня (1, 3-нэ нап.), Елмэс 
 ФатIимэ (2, 4-нэ нап.) .

КомпьютеркIэ газетым и теп лъэр 
ящIащ Мэлбахъуэ Анжелэ, Щома-
хуэ Ма рианнэ.

Сурэтхэм елэ жьар Бицу Жан-
нэщ.

«Издательство 
«Южный регион» ООО-м 

щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр 
156-рэ къыдокI.

Редактор нэхъыщхьэ
ЖЫЛАСЭ Заурбэч

РЕДКОЛЛЕГИЕМ ХЭТХЭР:

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ  Эллэ 
(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим 
Марианнэ, Щхьэ щэмыщI Изэ.

Фыдогъэблагъэ!
Урысей Федерацэм футболым-

кIэ и етIуанэ лигэ. 
«Б» дивизионым и Гуп 1. 
ЕпщыкIутIанэ джэгугъуэ

«Спартак-Налшык» -
«Строитель»

Налшык. «Спартак» стадион. 
Мэкъуауэгъуэм и 12-м. 

Сыхьэт 17-м.

Къэралым и лъэщагъымрэ 
Хэкум и IэфIагъымрэ

Зауэм и бынхэр зэхуос

Пшыхь дахэ
Урысейм и махуэм ирихьэлIэу Ку-

лиев Къайсын и цIэр зезыхьэ Балъ-
къэр къэрал драмэ театрым щекIуэ-
кIащ «Ради блага России» концерт. 
Пшыхьым кърихьэлIат цIыху 300-м 
нэблагъэ - Урысейм и суд приставхэм 
я федеральнэ къулыкъум и управле-
нэу КъБР-м щыIэм и лэ жьакIуэхэр я 
сабийхэр ящIыгъуу, управленэм 
дэлажьэ Жылагъуэ советым щыщ-
хэр, апхуэдэуи дзэ Iуэху хэхам хэтхэр. 

КОНЦЕРТЫМ кърихьэлIахэр гуапэу 
IущIащ абы и проектыр зэхэзылъхьа, 
къэрал шынагъуэншагъэмкIэ орган-
хэм, Афганистаным щекIуэкIа зауэм я 
ветеран, терроризмэм пэщIэту Кавказ 
Ищхъэрэм щрагъэкIуэкIа Iуэхум хэта, 
Москва къалэм къикIа хьэщIэ лъапIэ, 

запасым щыIэ полковник Мордовин 
Александр. Абы утыку кърихьахэр дэт-
хэнэми гурэ псэкIэ зыхищIащ. 

Апхуэдэуи къызэхуэсахэр къыда-
хьэхыу зыкъагъэлъэгъуащ Къэрал ма-
къамэ театрым и солист Езауэ Азэмэт, 
«Хрустальные звездочки» фестивалым 
и щIыналъэ Iыхьэм 2023 гъэм щы-
текIуа Къурш Арианэрэ 2024 гъэм 
бжьы пэр зыубыда Уэлджыр Миланэ рэ.

Утыкум къафэ дахэхэр щагъэзэ щIащ 
иджыблагъэ «цIыхубэ» цIэ лъапIэр 
 зы хуагъэфэща «Эдельвейс» ансам-
блым. 

Концертыр къызэригъэпэщащ Уры-
сейм и суд приставхэм я федеральнэ 
къулыкъум и управленэу КъБР-м 
щыIэм. 

УАРДЭ Жантинэ. 

Украинэм щекIуэкI дзэ Iуэху хэхам, 
IэщэкIэ зэщIэузэда нэгъуэщI зэныкъ-
уэкъухэм хэтахэр щыIащ Урысей 
ФСИН-м и управленэу КъБР-м щыIэм 
и ИК-1-м егъэщIылIа центрым. Суд 
зытращIыхьахэм щахуэзэм кърагъэб-
лэгъащ IуэхущIапIэр здэщыIэ Шэджэм 
районым и жылагъуэ лэ жьакIуэхэр. 

ДЗЭ Iуэхум зэрыхэтам тезырыр езы-
хьэкIхэм яхутепсэлъыхьащ «Хахуагъэм 
папщIэ» медалыр зрата Гериев Ас-
лъэнрэ «Хэкум и хъумакIуэхэр» район 
фондым и лэжьыгъэр зэзыгъэуIу Шорэ 
Анзоррэ. КъытеувыIащ къалэныр къаде-
зыхьэкIахэм я хахуагъэм, СВО-р ще-
кIуэкI кIэ Урысейм и дзэ къулыкъущIэхэм 

къагъэлъагъуэ лIыхъужьыгъэхэм. 
Муниципалитетым и жылагъуэ Iуэху-

щIапIэхэм я лIыкIуэхэр къытеувыIащ ха-
бзэм пыщIа лъапIэныгъэхэм, гъащIэм 
хуэпщI мурадхэр зэрызыIэрыбгъэфы-
нум, Хэкум хуэпэжынымрэ ар фIыуэ 
 лъагъунымрэ. 

ИК-1-м деж щыIэ УФИЦ-м и унафэщI 
Шыбзыхъуэ Хьэсэн зэрыжиIамкIэ, Iуэхур 
иджы япэу я деж къыщызэрагъэпэщауэ 
аращ. Я мурадщ мыпхуэдэ зэIущIэхэр 
нэхъ щIэх-щIэхыурэ ирагъэкIуэкIыну, 
сыту жыпIэмэ, суд зытращIыхьахэр 
 жэ уаплыныгъэ яхэлъу, жыIэдаIуэу гъа-
щIэм хэзэгъэжынымкIэ сэбэпщи. 

БАХЪСЭН Азэмэт.

(КIэухыр. ПэщIэдзэр 1-нэ нап.)

Сэ сыщыщыIа махуэхэм зи чэзур Налшык 
къалэ дэт Сабий, щIалэгъуалэ творчествэм-
кIэ уардэунэрати, абы и унафэщIым и къуэ-
дзэ Хьэрэдурэ Лидэ я пашэу утыкум щы-
лажьэрт ныбжьыщIэхэр. Уардэунэм и гъэсэн 
«Кавказ пшэплъхэр» ансамблым хьэщIэхэр 
кърагъэблагъэрт лъэпкъ хабзэм, тхыдэм, 
щэнхабзэм, гъуазджэм я зэхэлъыкIэр ира-
гъэлъагъурт. Абджыпсым иту ди стендым 
щагъэлъагъуэ цIыхухъу, цIыхубз фащэхэр, 
Iэщэхэр, макъамэ къызрагъэкI Iэмэпсымэхэр 
зи щIасэхэм яфIэтелъыджэу зэпаплъыхьырт 
фащэ екIукIэ зэщыхуэпыкIа щIалэ къудан-
хэмрэ пщащэ Iэдэбхэмрэ, абыхэм я гъусэу 
сурэт зытрагъэхырт, яфIэгъэщIэгъуэн псоми 
къыщIэупщIэрт. Езыхэри нэжэгужэу, пкIатэ-
лъатэу утыкум итт зы дакъикъэ етIысэхыпIэ 
ямыIэу. Ансамблым и солистхэм лъапэрисэу 
къызэрыфэр, бэрэбанэр IэпэкIэ зэрагъэ-
джэгур - куэд ирагъэлъэгъуащ хьэщIэхэм. 

Нэхъыщхьэрати, Къэбэрдей-Балъкъэрым 
щIэныгъэ гуэдзэныр зэрагъэпсыфар Сабий, 
щIалэгъуалэ творчествэмкIэ уардэунэм и 
щапхъэмкIэ Москва дэсхэмрэ абы щыхьэ-
щIэхэмрэ гурагъаIуэрт. 

- Дэ махуэ бжыгъэ тхухахри, егъэджа-
кIуэхэмрэ сабийхэмрэ дызэгъусэу дыкъагъэ-
кIуащ зэхыхьэм дыщылэжьэну. Ди лъэпкъ 
фащэм и теплъэр, зэхэлъыкIэр, абы и гъусэ 
Iэмэпсымэхэмрэ хьэпшып цIыкIуфэкIухэмрэ 
я мыхьэнэр, къызэрагъэсэбэпыр ныбжьы-
щIэхэм ягъэлъагъуэ. КъыIухьэ цIыхухэм 
яфIэ гъэщIэгъуэну щIоупщIэ пхъэ вакъэр зэ-
рыщатIагъэм, абы тету ягъэзащIэ къафэхэм. 

Данэ лэрычхэмкIэ зэрыхадыкIыр, балъ-
къэр цы зэIущэкIэр – апхуэдэ мастер-кла с-
схэр идогъэкIуэкIри, цIыкIуи-ини дехьэх, ди 
гъэсакIуэхэм я гъусэу ягъэхьэзыра хьэп-
шыпхэр зыщIахэм ядотыж, гукъэкIыжу яIэн 
папщIэ, - жеIэ Хьэрэдурэ Лидэ. – Абы къи-
щынэмыщIауэ, Сабий, щIалэгъуалэ твор-
чествэмкIэ уардэунэм лэжьыгъэр зэры-
щекIуэкIым нэгъуэщI щIыпIэхэм къикIа 
хьэщIэхэр нэIуасэ худощI. Ди уардэунэм 
ныб жьыщIэ мини 7-м щIигъу къокIуалIэ, 
абыхэм унэтIыныгъи 6-кIэ дадолажьэ, 
щхьэж фIэгъэщIэгъуэным теухуауэ. 

Мы утыкум къекIуалIэ хьэщIэхэм яфIэфIщ 
ди лъахэр зрагъэцIыхуну, зи гугъу яхуэтщI 
уардэунэм къекIуалIэ цIыкIухэр дэзыхьэхыр 

сыт хуэдэ Iуэхугъуэхэрами, сыт хуэдэ зэчий 
ябгъэдэлъми къыщIэупщIэу апхуэдэщи, 
демызэшу, дымужэгъуу мы махуэхэм стен-
дым дыщолажьэ. Абыхэм къадэкIуэу щап-
хъэ зытрах цIэр зэрахьэу ансамбли 6 иIэщ 
уардэунэм, абыхэм ящыщщ ди гъусэу къэт-
ша «Кавказ пшэплъхэр», - и гуапэу къыддэ-
гуэшащ Лидэ.  

Иджырей технологиер здынэсамрэ ар 
къызэрагъэсэбэпымрэ укъигъэуIэбжьу те-
лъыджэ куэд утыку кърехьэ Къэбэрдей -
Балъкъэрым. Псалъэм къыдэкIуэу жыпIэмэ, 
абдеж ущыту Iуащхьэмахуэ лъапэ укъы-
щыхутэну ухуеймэ, нэгъуджэ зыIуплъхьэн 
 хуей къудейуэ аращ. Арыххэуи, уэсылъэ 
бгыщ хьэм укъыщохутэ, ихъуреягъым ще-
кIуэкIыр плъагъуу, Iуащхьэмахуэ и щыгуи-
тIыр щыфIэрафIэ щIыпIэм, кIапсэ гъуэгухэм 
дэкIуей кабинэхэм уакIэлъоплъыф, уеблэмэ 
абы лыжэкIэ къыщызыжыхь туристхэм я 
 нэгум уоплъэф. Телъыджэщ! Ар зылъагъу 
хьэщIэхэм жраIэ ди хэгъэгум и турист Iэна-
тIэм цIыхухэм яхуигъэлъагъуэ Iуэхутхьэб-
зэхэр, зыгъэпсэхупIэхэр, нэгу зегъэу жьы-
пIэхэр. 

Мультимедийнэ технологие ехьэжьахэмкIэ 
ягъэпса абджыпс абрагъуэхэм дакъикъэ 
къэс къредзэ Къэбэрдей-Балъкъэр Респуб-
ликэм и щIыпIэ дахэхэр, мэкъумэш IэнатIэм 
къыщалэжьхэр, щэнхабзэ щIэинхэр, иджы-
рей егъэджэныгъэ Iэмалхэр, цIыхубэ IэщIа-
гъэхэм ятеухуа теплъэгъуэхэр, лъэпкъ шхы-
ныгъуэхэр, щIыуэпс телъыджэр, нэгъуэщI 
куэди. ЖыпIэнуракъэ, КъБР-м «дыхукъуэп-
лъынщ», жаIэу абы щIыхьэхэр сыхьэт бжы-
гъэкIэ къыщыщIэнэ къохъу. Урысейм и хэ-
гъэгухэр ирагъэцIыхуу екIуэкI экскурсиехэм 
зыхезыгъэтхахэри гуп-гупурэ къыщрашэкI 
75-нэ павильоным. Апхуэдэхэри щIэх-щIэ-
хыурэ къыщIохьэри, экскурсоводым кIэщIу, 
гурыIуэгъуафIэу яхуеIуатэ ди республикэм и 
къулеигъэ нэхъыщхьэхэр, щыпсэу лъэпкъ-
хэмрэ абыхэм я хабзэхэмрэ. 

Дэтхэнэ хэгъэгуми езым и щхьэхуэны-
гъэрэ беягърэ иIэжщ. Телъыджэ пщымы-
хъуу къанэркъым уздэщымыIа щIыналъэхэм 
щекIуэкI псэукIэу «Урысей» гъэлъэгъуэны-
гъэ-зэхыхьэм уи нэгу щыщIэкIми абыхэм 
щхьэхуэу ятепсэлъыхьыпхъэщ… 

НЭЩIЭПЫДЖЭ Замирэ.
Налшык-Москва-Налшык. 

«Зауэм и бынхэр»» уры-
сейпсо жылагъуэ зэгухьэ-
ныгъэм и Къэбэрдей- 
Балъкъэр къудамэм и 
жэрдэмкIэ Бахъсэн къа-
лэм ЩэнхабзэмкIэ и унэм 
 ще кIуэкIащ «Фашизмыр 
дгъэ захуэ хъунукъым» 
зы  фIаща зэхыхьэр. Абы 
щагъэлъэпIащ 1927 - 1945 
гъэхэм къалъхуахэм ящы-
щу къэкIуэфахэр. Зауэм и 
бын 40-м иратыжащ Iуэ-
хум хуагъэхьэзыра медал-
хэр. 

- Хэку зауэшхуэм и зэма-
ным зи сабиигъуэр хиубы-
дахэм ягъэващ къэралыр 
щIэрыщIэу зэтегъэувэжы-
ным и гугъуехьхэр. Зауэм и 
бынхэм дэ къэралым и 
блэкIам дыпащIэж къуэпс 
быдэкIэ. Нобэ Урысейр зэ-
ры щIэращIэр куэдкIэ абы-
хэм я фIыгъэщ, - жиIащ 
Бахъсэн къалэ админист-

Ди тхыгъэр зытедухуа пщащэр 
лъэпкъым щIэблэ дахэ зэриIэм и 
зы щапхъэщ. Шыкъ Самирэ 
иджы ри школакIуэщ – Щхьэлы-
къуэ дэт курыт еджапIэ №1-м и 10 
– нэ классыр, гъуазджэмкIэ Шэ-
джэм дэт макъамэ школыр къиу-
хащ, «Шардан» къэфакIуэ гупым 
хэтщ. НыбжьыщIэм и гупсысэхэм 
къыхощ зэрыадыгэгур, щIэны-
гъэм и гъуэгур къызэрыхихыр, 
лъэпкъ хабзэхэр зэрилъытэр. И 
гуапэу ди упщIэхэм къапэджэжа 
пщащэм и гупсысэхэм фыщыдо-
гъэгъуазэ. 

- Школым къыщыват дерсхэм 
ящыщу сыт хуэдэр нэхъыфIу 
 плъагъурэ? 

- Дэтхэнэ дерсми сыхозагъэ, ауэ 
физикэр псом нэхъыфIу солъагъу. 

- ЕхъулIэныгъэхэр уиIэу макъа-
мэ школми ущеджащ. Абы и гугъу 
къытхуэщIыт.

- ГъуазджэмкIэ Шэджэм дэт са-
бий макъамэ школым сыщIэтIыс-
хьащ илъэси 5 сыщыхъум икIи ар 
етIуанэ унэ схуэхъуауэ жыпIэ 
 хъунущ. ЯпэщIыкIэ къыхэсхар 
пшынэ еуэнырщ. ИлъэсиблкIэ сы-
хуе джащ абы. А школ дыдэм 
 къафэми зы щыхуэзгъэсэну сы-
хыхьэри, хуабжьу сыдихьэхащ. Ма-
къамэ шко лыр сэбэпщ ныбжьы-
щIэхэм заужьынымкIэ. Абы щIэны-
гъи къы щIыбох, ныбжьэгъуфIхэри 
щыбо гъуэт.

«Шардан» къэфакIуэ гупым сыт 
щыгъуэ ухыхьат? 

Мэкъуауэгъуэм и 3 - 6 
махуэхэм Москва ще-
кIуэ кIащ «Урысейм и 
 макъ жьгърухэр – 2024» 
урысейпсо зэпеуэр. 
 Къэбэрдей-Балъкъэрым 
икIауэ абы хэтащ щIына-
лъэ Iыхьэм нэхъыфIу 
зыкъыщызы гъэ лъэгъуа 
уэрэджы IакIуэ ныбжьы-
щIэ зыбжанэ. Ахэр уры-
сей утыкум екIуу ихьащ 
икIи ехъулIэныгъэхэр 
зыIэрагъэхьащ. 

«ЭСТРАДЭ уэрэд» Iы-
хьэм етIуанэ увыпIэр къы-
щихьащ Налшык и школ 
№33-м и еджакIуэ Рябич 
Станислав. «Лъэпкъ уэ-
рэд хэр» Iыхьэм ещанэ 
щыхъуащ сабий творчест-
вэмкIэ «Эрудит» центрым 
и гъэсэн Мэкъуауэ Им-
ранрэ Налшык и курыт 
еджапIэ №17-м щеджэ 
Темукуев Iэминатрэ. «Ан-

- 2015 гъэм гупым сыщыхыхьам   
абы нэгъуэщI фIэщыгъэ иIэт, и 
 ху до жественнэ унафэщIри нэ гъуэщIт . 
Илъэсищ дэкIри, «Шарданыр» 
къэунэхуащ Гугъуэтыж Аскер и 
унафэм щIэту. Сыт атIэ ансамблыр 
сэркIэ жыпIэмэ, абы сызэрыхэтым 
насыпыфIэ сещI. Хъыджэбз цIы-
кIуитху фIэкIа дыхъуртэкъым къы-
щы щIэддзам. Нобэ ди гупым иIэщ 
гъэсэн 60-м щIигъу. Къафэ 13 до-
гъэзащIэри, ари иджыри щIэдза-
пIэу аращ. «Шарданыр» куэдым 
 хунос, мурадыфIхэри иIэщ. 

- Апхуэдэ гуп дахэ къызэзыгъэ-
пэщыфа унафэщI уиIэну куэд и 
уасэщ.

- Ди унафэщIым къэфэкIэ дигъа-
щIэ къудейкъым. Адыгэ пщащэу, 
хабзэ тхэлъу, утыкум ди пщIэр 
щытIыгъыжыфу дегъасэ, лъэпкъ 
гупсысэ къытхелъхьэ. ГъэсакIуэ 
лъэщщ, унафэщI зэпIэзэрытщ, 
цIыху гуапэщ, гъуазджэр и псэм 
хэлъщ. Ди гукъэкIхэмрэ ди Iуэху-
щIафэхэмрэ къыддеIыгъ, щыуа-
гъэхэм гу лъыдегъэтэж, чэнджэщ 
къыдет, фIым дыхуеущий. Ар гъа-
щIэм дыхуезыгъаджэщи, щапхъэ 
схуохъу. 

- Гупым уахэту куэдрэ гъуэгу 
утохьэ…

- ЩIыпIэ куэдым дыщыIащ зэпеуэ 
дыхэту е концерт дгъэлъагъуэу. 
Мос ква, Йошкар-Ола, Грознэ, Есэн-
тIыгу, Мэхъэчкъалэ, Владикавказ, 
нэгъуэщI къалэхэми ехъулIэныгъэ 
щыдиIащ. 

- Зэпеуэхэм ящыщу нэхъ гукъи-
нэж пщыхъуар сыт хуэдэ?

- Псори гукъинэжт. КъафэкIэ 
 утыку дихьэн папщIэ дызытеува 
дэтхэнэ гъуэгуанэми сэбэп тхуэхъун 
къыхэтхащ. Псом хуэмыдэу куэдрэ 
дытопсэлъыхьыж Йошкар-Ола 
 ды зэрыщыIам. Абы къафэ зыбжанэ 
щыдгъэлъэгъуащ. Къэпщы та кIуэ-
хэр къытщытхъуащ, ди уна фэщIри 
арэзы хъуащ. Зэпеуэм щыIахэр ди 
лъэпкъ щэнхабзэм и дахагъэм 
къызэрехъуэпсар, и уардагъэм зэ-
ритхьэкъуар ди дежкIэ гуапэт. 

- Къафэ вгъэзащIэхэм  къы хэ б- 

гъэщхьэхукI яхэт?
- «Уэркъ пщащэ» къа фэр къа-

хызогъэщ. Ар къафэкIэ хабзэ зэры-
зепхьэфым и щапхъэ дахэщ, адыгэ 
пщащэр зэрыщытыпхъэр къи-
гъэлъагъуэу. ИтIанэ, а къафэр зэд-
гъэщIэн щIэддзэри нэхъ тфIэ-
гъэщIэгъуэну гу лъыттащ адыгэ 
бзылъхугъэ фащэм и зэхэ лъыкIэм. 
ПыIэм, бгырыпхым, щхьэ тепхъуэм, 
пхъэ вакъэм тхыдэ телъыджэхэр 
яIэщ. Ди фащэмрэ къа фэмрэ 
блэкIам дыщыхагъэп лъэф кIэ, ди 
зэманым ахэр екIуу щыхэткIэ, 
фIыуэ умылъэгъункIэ Iэмал иIэ-
къым. 

- Сабий хъуэпсапIэу сыт уиIа? 
- ЕгъэджакIуэ сыхъуну! Сабийхэр 

фIыуэ солъагъу, сахэтыну сфIэфIщ. 
Ди къэфакIуэ гупым къекIуалIэ нэ-
хъыщIэ цIыкIухэм садэлэжьэнуи 
дзыхь къыщысхуищI щыIэщ уна-
фэщIым. 

- Самирэ, хэт гъащIэм щапхъэ 
щыпхуэхъур?

- Си адэ-анэр. Ахэращ гъащIэм 
лъэбакъуэ хэсчэхукIэ псом япэу сы-
зэ чэнджэщыр. СэркIэ нэхъыфIыр 
зыщIэри ахэращ. 

- ФIыуэ плъагъу тхылъыр.
- Экзюпери и «Маленький принц» 

тхылъыр псом нэхъыфIу солъагъу. 
АбыкIэ тхакIуэм жеIэ гум сабии-
гъуэр щытхъумэн зэрыхуейр, те-
лъыджэхэр ди фIэщ тщIымэ, ду-
нейр нэхъ щIэращIэ зэрыхъур. 
Дыхуегъасэ ди гъащIэр къалэнрэ 
лэжьыгъэ къудейуэ зэрызэхэмытыр, 
атIэ удз гъэгъахэм, вагъуэхэм, ныб-
жьэгъухэм гуфIэгъуэу къытхуахьыр 
зэрызыхэтщIэнум. 

Епсэлъар
ГУГЪУЭТ Заремэщ. 

«Локомотив-Грин Хилл» клубыр пашэщ
Санкт-Петербург къалэм щызэхэта XXVII дунейпсо эконо-

микэ зэхуэсым (ПМЭФ) хыхьэу а къалэм щекIуэкIащ 
«LokoCup» фIэщыгъэр зэрихьэу дзюдомкIэ клубхэм я ду-
нейпсо зэхьэзэхуэ. Къэбэрдей-Балъэкъэрым и щIыхьыр 
ихъумэу зэпеуэм хэтащ Налшык къалэм и «Локомотив-Грин 
Хилл» гупыр.

АЗИЕМ къыбгъэдэкIыу Санкт-Петербург щыбэнащ Къэза-
хъстаным и «Jenys», Китайм и «Great Wall» командэхэр, Евро-
пэм и щIыхьыр абы щахъумащ ищхьэIуэкIэ зы гугъу фхуэтщIа 
Налшык и бэнакIуэхэм, Бразилием и «Minas Tenis Clube» жы-
хуиIэр Латин Америкэм и лIыкIуэхэт. Зэхьэзэхуэм хэтахэр я 
хьэлъагъ елъытауэ гупитхуу гуэшауэ щытащ икIи ахэр гуп-гупу 
зэбэнащ.

Ди гуапэ зэрыхъунщи, Къэбэрдей-Балъкъэрым и «Локомоти-
вым» хузэфIэкIащ зэхьэзэхуэм и кIэух Iыхьэм икIын икIи зэIу-
щIэм и бжыгъэр 4:1-уэ финалым абы щыхигъэщIащ Къэза-
хъстаным и «Jenys» клубыр. 

Дыщэ медалхэр ди командэм къыхуахьащ Замбат Къан-
темыр, Шэджэм БетIал (тIури кг 66-рэ), Ало Мухьэмэд (кг 73-
рэ), Байсиев Таулан (кг 81-рэ), Къуныжь Ролан, Абазэ Астемыр 
(тIури кг 90), Быф Идар, Якушев Дмитрий (тIури 90+) сымэ.

ЩIалэхэр зэхьэзэхуэм хуэзыгъэхьэзырар командэм и тренер 
нэхъыщхьэ Джэданэ Залымщ.

ЕджакIуэхэм я
гъэмахуэ спартакиадэм

Урысей Федерацэм и ЕджакIуэхэм я Гъэмахуэ спартаки-
адэм и кIэух Iыхьэм хыхьэу алыдж-урым бэнэкIэмкIэ ныб-
жьыщIэхэм, илъэс 16-м щIимыгъуахэм, я зэхьэзэхуэ Къал-
мыкъым иджыблагъэ щекIуэкIащ. Абы хэтащ къэралым и 
щIыналъэхэм ящыщу 50-м я бэнакIуи 150-м щIигъу.

КЪЭБЭРДЕЙ-Балъкъэрым щыщу зэхьэзэхуэм цIыхуих 
щыIащ икIи килограмм 75-рэ зи хьэлъагъхэм я деж зыкъы-
щызыгъэ лъагъуэ Къудей Арсен зэпеуэм и дыщэ медалыр къи-
хьащ.

ЕтIуанэ увыпIэм къыщыувыIащ Уэдыжь Иран. ЩIалэр щы-
банэр килограмм 44-рэ зи хьэлъагъхэм я гупырщ. Ещанэ хъуа-
хэщ Дзу Аслъэнрэ (кг 48-рэ) Хъущт Чэримрэ (кг 52-рэ).

Командэм и тренерхэр Нэгъуей Азэмэт, Щокъарэ Мурат, 
Къар дэн Анзор, Чыл Аслъэн, Къарэ Хьид сымэщ.

Шэкэм Михаил и
гъэсэныр ятокIуэ

Урысей Федерацэм атлетикэ хьэлъэмкIэ пашэныгъэр 
къыщыхьыным хуэунэтIа зэхьэзэхуэ Сыктыквар къалэм  
щызэхэтащ. Абы щызэпеуащ къэралым и щIы налъэхэм 
ящыщу 52-м я спортсмену, щIалэхэри хъы джэбз хэри зэхэту, 
300-м щIигъу, я ныбжькIэ илъэс 15 - 23-хэм  къриубыдэу.

КЪЭБЭРДЕЙ-Балъкъэрым атлетикэ хьэлъэмкIэ и командэ 
къыхэхам и тренер Шэкэм Михаил иджыблагъэ хъыбар 
къызэрыдигъэщIамкIэ, зэхьэзэхуэм и дыщэ медалыр къихьащ 
килограмм 76-рэ зи хьэлъагъхэм я деж зыкъыщызыгъэлъа-
гъуэ Скрипо Аланэ. Ди лъахэгъу хъыджэбзым бгъэ-
дыхьэгъуитIкIэ (жимымрэ рывокымрэ зэхэту) къиIэтащ кило-
грамм 209-рэ (89/120). 

Гулиев Тамерлан зэхьэзэхуэм етIуанэ щыхъуащ килограмм 
73-рэ зи хьэлъагъхэм я деж. Ди щIалэм къиIэтащ килограмм 
299-рэ (133/166). 

Спортсменхэм я тренерхэр Шэкэм Михаилрэ Щауэ 
МуIэедрэщ.

КЪАНШЫУЕЙ Алим. 

рацэм и унафэщIым и 
 къуэдзэ Бырхьэм Залинэ.

ЗэIущIэм къыщыпсэ-
лъащ «Зауэм и бынхэр» зэ-
гухьэныгъэм и щIыналъэ 
къудамэм и унафэщI Къэ-
нэмэт Замир. Абы къыхи-
гъэщащ зауэм щIэх балигъ 
ищIахэм я пщэм къыдэхуа 
къалэнхэр егъэлеяуэ гугъуу 
зэрыщытар, ар сыт щыгъуи 

тлъытэн зэрыхуейр.
Хэку зауэшхуэм хэкIуэда-

хэм дакъикъэкIа яхуэщы-
гъуа нэужь, Iуэхум хэтахэм 
удз гъэгъахэр тралъхьащ 
фашистхэм я гъэрыпIэм 
ихуауэ щыта адыгэ усакIуэ 
ЩоджэнцIыкIу Алий и фэе-
плъым.

ХЬЭГЪЭБАНЭ Залинэ

ЛIыхъужьыгъэм и дерсхэр

Макъ жьгърухэр мэIу

самблхэм я эстрадэ уэ-
рэд» зыгъэзэщIахэм я зэ-
пеуэм етIуанэ увыпIэ къы-
щахьащ Налшык гъуаз-
джэмкIэ и сабий школ 
№1-м и гъэсэнхэу Къар-
дэн Алимрэ Дзасэжь Да-

нэрэ, апхуэдэуи, Примал-
кинскэ школым и «Калей-
доскоп» гупым хэтхэу Ава-
кян Камилэрэ Зоринэ 
Мариерэ.

ГЪУЭТ Синэ.

Дызэкъуэту


